
КІРІСПЕ
Ақпарат пен ақпараттық технологиялар көз ілеспес ғарыштық жылдамдықпен дамыған қазіргі шақта ақпараттық бағдарламалардың да қоғам өміріндегі маңызы жыл өткен сайын артып келеді. Әрбір арнаның «визиттік карточкасы» немесе БАҚ әлеуетінің көрсеткішіндей іспеттес жаңалықтар қызметінің қалыпты жұмыс істеуіне әрбір бұқаралық ақпарат құралдарының басшылығы аса мұқият көңіл бөлетіні де сондықтан. Бүгінгі таңда Қазақстан халқын ел өміріндегі маңызды  ақпаратпен қамтамасыз етіп отырған жаңалықтар бағдарламаларының дәріс ретінде алынуы осындай мән-жайлармен түсіндіріледі.                                    

         Пәннің мақсаты. 
         Қазақстандағы  жаңалықтар қызметінің орны және қалыптасуы мен даму жолдарын айқындап, арналардың, баспасөздің ақпараттық бағдарламаларының таратылу саясатына, жанрлық ерекшеліктеріне талдау жасау, сондай-ақ, жаңалықтар қызметінің өндірісін ұйымдастыру мәселелерін түсіндіру. Бұл тұрғыда мынадай негізгі міндеттер қойылды:
Міндеттері:
Ақпараттық бағдарламалардың бүгінгі таңдағы жай-күйін бағалау, ондағы даму үрдістерін анықтау;   

Кеңес одағы тұсындағы және тәуелсіз Қазақстан тұсындағы ақпараттық бағдарламаларының айырмашылықтары мен ерекшеліктерін түсіндіру; 

Мемлекеттік және коммерциялық арналардың ақпараттық бағдарламаларының және баспасөздің ақпарат тарату саясатындағы өзгешеліктерді анықтау; 

Ақпарат таратудағы жаңашыл әдістердің  телеарналардағы жаңалықтар қызметінде  қолданылуын саралау;

Қазақ ақпарат тілінің қалыптасуының өзекті мәселелерін айқындау; 

Ақпараттық бағдарлама өндірісін ұйымдастырудағы үрдістерді айқындау;
Студент білуі тиіс:
Ақпарат пен ақпараттық технологиялар көз ілеспес ғарыштық жылдамдықпен дамыған қазіргі шақтағы ақпараттық бағдарламалардың да қоғам өміріндегі маңызын; 
Жаңалықтар қызметінің қалыпты жұмыс істеуі тәсілдерін;

Ақпараттық бағдарламалардың бүгінгі таңдағы жай-күйін бағалау;

Оның даму үрдістерін анықтау;   

1-дәріс
Тақырыбы:

Бұқаралық ақпарат құралдарының өзара қарым-қатынасы мен байланысы
Бүгінгі өмір сүріп отырған қоғамды ақпараттық құралдарсыз елестету қиын, өйткені олар халықпен, бүкіл қоғамдық өмірмен бірте қайнасып кеткен. Дүние жүзінде болып жатқан оқиғалар тек осы әр тілдегі, әр бағыттағы ақпарат құралдары өкілдері арқылы таралып жатады. “Журналистика – халық – қоғам” деп аталатын үштік бірінсіз бірі қызмет етуі мүмкін емес. 

      Кез келген ақпарат таратушы ұйымдар өзіндік идеологияға қызмет етеді.  Мысалы, республикалық “Егемен Қазақстан”, “Халық және Президент” газеттері, “Қазақстан”, “Хабар” телеарналары, Қазақ радиосы сияқты т.б. ұжымдар мемлекеттік мүддені насихаттайтын болса,  “Сол-дат”- “Тас жарған” “Свобода слова” сияқты тағы басқа бұқаралық ақпарат құралдары оппозициялық бағытта жұмыс атқарса, ал “Алдаспан”, “Ислам әлемі”, «Нұрлы әлем» арнасы  тәрізді ақпарат өкілдері діни бағыт ұстайды.

     Әрине, қай қоғамда болмасын БАҚ өкілдеріне кімді, нені жақтаймын, қандай мәселені көтеремін десе де еріктері, өйткені, демократиялық бағыттағы үкіметтің ұстанған саясаты осындай. Елбасы Нұрсұлтан Назарбаев: “Қазақстан қоғамы жаһандану мен ұлттық мемлекетті жаңа тұрғыда нығайту процесін бастан өткізуде. Капитал, өндіріс, шикізат, интеллект қозғалысы бір немесе бірнеше елдер ынтымақтастығы шеңберінен сыртқа шығып, глобальды қауымдастық шеңберінде қадамдар жасау жағдайын республикаға барынша жақындатады. Мақсат –оның сыртында қалып қоймай, керісінше, тепе-теңдік құқында ол процестің ішіне ену. Бұл елді дамытуға жаңаша көзқарасты талап етеді. Соған байланысты Қазақстан қоғамы тек экономиканы сандық, көлемдік жағынан ғана көтеріп қоймай, ендігі жерде оны ғылымның, техниканың, технологиялардың, коммуникативтілік жүйелерінің озық жетістіктерімен үйлестіре отырып көрсетуге бағыт ұстайды. Осындай жауапты қадамдар мен міндеттер тек етек жеңі жинақы, ұйымшыл, білімді, жоғары мәдениетті, интеллектуалды әрі адамгершілікті елмен, оның осыған сай азаматтары арқасында, олардың тиімді еңбегі арқылы ғана мүмкін болмақ. Батыс елдер тарихы мен әлеуметтік тәжірибесі тәжірибесінде жоғары рухани мәдениетсіз, терең тамыр жайған адамгершіліксіз ешқандай озық техника мен технология жекелеген елдерді, олардың азаматтарын да бақытты ете алмайтыны дәлелденді. Жоғары дамыған материалдық байлық қоғамдық ортада жоғары дамыған рухани кеңістікке жол ашады. Яғни, еліміздің табысты тіршілігі мен тәуелсіз, әрі бәсекеге төтеп беретін мемлекет болу кепілдігі –біздің адамдарымыз. Біз, қазақстандықтар, сан жағынан шағын елміз. Алайда, басты мәселе тек халық санында ғана емес, алдымен, сапада, жоғары рухани мәдениеттілік, интеллект пен патриоттық үйлесімінде. Қазіргі тарихи уақыт пен глобальды қауымдастыққа тепе-теңдік принципі негізінде тіршілік ету жаңа типті адам тәрбиелеуді алға қойды. Ол - білімді, тәрбиелі, коммуникативтік қабілеті жоғары, биологиялық және психологиялық дені сау, әлеуметтік бағдары мен рухани мәдениеті қалыптасқан адам”, - деген болатын. Яғни, елдің айнасы – бұқаралық ақпарат құралы, сол арқылы мемлекет мүддесі айқындалып отыруы тиіс.

       Қазіргі кездегі әр түрлі партиялық, экономикалық үрдістер, дүниежүзілік қарым-қатынастың күшеюі, соғыс әрекеттері тәрізді жайлар информациялық тасқынды күшейтіп отыр. Оқырман ба, тыңдарман ба, көрермен бе нені оқып, нені тыңдап, нені көрер мәселесіне халық ретінде аса талаппен қарайды. Осы тұрғыдан келгенде кез келген журналист өз өнімінің өтімді болуы үшін, өз рейтингі жоғары болуы үшін күреседі.  

ХХІ ғасыр және болашақ келер заман жоғары технологиялар дәуірі болмақ. Шағын , қолайлы құралдар тұрмысымыздан кең орын алып, адамның еңбегін ғылыми ұйымдастыруда үлкен ізденістермен жолға қойылуда. Бүгінгі ақпараттық тасқынның негізгі көзі  болып отырған— радиотехнологиялар. Радиотехнологиялардың дамуының әсерінен телеақпаратқа, интернетақпаратқа кең жол ашылуда. Космостық телевизия, видео, компьютерлердің қарқынды бұқаралық құралға айналуы сондай, тіпті шын мәнінде, оны толық бақылау мүмкін болмай барады. Әлемнің тұрғындарына мұндай технологияның әсері соншалықты тіпті айтарлықтай психологиялық өзгерістерді тудыруда. Қазіргі кезде “компьютерлік психология” деген термин де қолданысқа ене бастады. Ал, бұған қосымша, видео және космостық байланысты біріктіріп, “технопсихология” делінуде. Бұл жаңа психология тұрғысынан әлемді басқаша қабылдау, өзіне тән басқаша құндылықтар, тұлғалық қалыптасудың өзгеше бір бағыты болып отыр. Осы ретте қазақ телерадиожурналистикасын ұлттық діл, дін, рух, сана бағытында дамытудың рөлі зор .

         Қазақ телевизиясы және радиосы - қазақ журналистикасының, өнерінің, мәдениетінің  көрнекті қайраткерлерін, қаламгерлерді, зиялы қауымды қалыптастыруда үлкен рөл атқаруда. Радиода жинақталған мол тәжірибе, қалыптасқан дәстүр, журналистік ізденіс пен шеберлік кейіннен Қазақ теледидарының да жедел дамып, өркендеуіне жол ашты. Өзінің жартығасырлық мерекесін үлкен табыстармен қарсы алған Қазақ телевизиясы даму жолдарынан өтіп, халық көңілінен шығуда. Үнемі ізденіс үстінде жүретін жас журналистерден құралған ұжым әлі де талай асуларды алары анық.Телерадиожурналистер эфирде еркін сөйлейтін, ойын еркін жеткізетін дәрежеге жетті. Әлемдік және деңгейлес мемлекеттер тәжірибелерінен үлгі ала отырып, қазақтың тележурналистикасы  қадамын қарыштай түсуде. Оған мысал болатын - көптеген жаңа бағдарламалар легі әрі жас журналистер тобы  және олардың ізденіске толы еңбектері екендігін батыл айта аламыз.

      Радио және телевизия – қазіргі заманғы қуатты бұқаралық ақпарат құралдары, тұрмыста кеңінен қолданылатын, адамдардың өмір сүруіне, ақпарат алуына жәрдемдесетін қалыптасқан жүйе. Егер радио — ақпаратты шұғыл таратып, жедел құлақтандырса, телевизия — оқиғаны, болмысты көрсетеді;

газет-журнал — деректі, оқиғаны талдап, түсіндіреді;

Интернет — ақпаратты сан қырынан көрсетеді.
      Ресейлік зерттеуші Георгий Кузнецов маңызды ақпаратты бағалаудың бес критерийін ұсынады: 

1. Егер көрермен ақпараттан өзінің арғы іс-әрекетіне пайдалы болар мағлұмат ала алса, онда мұндай жаңалықтың маңызы зор. Мұндай жаңалықтар қатарына «сән мен ауа райы және валюта бағамы» сияқты мәліметтер жатады.

2. Егер ақпарат онымен құлақтанған адамның беделін арттыратын болса немесе ақпараттың көмегімен халықтың қызығушылығы қанаттандырылса. Теледидардан бір мәліметті естіген адам оны біреуге айтып беру арқылы өзінің мерейін үстем қылғаннан ләззат алады.

3.  Көрерменнің уайымын туғызатын ақпарат. (жағаның бір шетінде қайырымды істер, ерліктер тұрса, екінші шепте апаттар, қылмыс тұрады).

4. Егер ақпарат белгілі бір жағдайға қатысу ниетін оятса; (оның орнында мен болсам қалай жауап берер едім?)

5. Егер ақпараттың эстетикалық құндылығы болса.  

 Бұған қоса, мынадай белгілердің де маңызы зор:

1. Бас кейіпкердің бар болуы (оқиғаға жеке адам тұрғысынан келу )

2. Материалдың негізгі идеясы нақты көрініс берілген, басты маңызды мәселелердің барлығына жауап берілген.

3. Сауатты грамматика, орфографиялық қателердің жоқтығы;

4. Жаргондар мен штамптардың жоқтығы;

 Егер материал жоғарыда аталған талаптардың бір де біреуіне сай келмейтін болса, онда ол журналистер жұмысын құлдыратып жіберді. Өйткені, кез-келген ақпараттың құндылығы немесе жарамсыздығы  оған деген көрермен көзқарасын алдын-ала болжап отыру арқылы ғана анықталады. Тек өкінішке орай, ақпараттандырушылар көрермен мүддесін ойлаудан гөрі, телеарна басшылығына қалай жағынуды ойлап кететін жайлар аз емес деп жазады өз зерттеуінде ресейлік маман.  

  Америкалық К. Джеймисон және К.Кэмпбелл сияқты зерттеушілер «маңызды жаңалықтарды» соңғы 24 сағатта жария болған және маңызды салдары болуы мүмкін оқиға туралы хабарлама ретінде анықтайды. Бұл ретте оқиғаның жуырда өтуі маңызды және ол бұдан бұрын белгісіз боп келген деректерді немесе оның өзге оқиғалармен байланысын  ашуы тиіс. Ғаламдық дәрежеде қарастырсақ, соңғы жылдары 65 миллион жыл бұрын динозаврлардың өліміне себеп болған алып астероидттің орнында пайда болған кратер сынды деректер жаңалықтар анықтауышының нақты өлшемі болып табылады.  Аумақтық деңгейде, яғни Қазақстан аясында қарастырсақ тарихи жылдардың әрбір белесінде «тарихи жаңалық» атануға лайық оқиғалар жетіп артылады. Олардың қай-қайсысы болмасын Қазақстан қоғамының қалыптасуында өзінің маңызына қарай ықпалы болғаны және олар өзіне куәгер болған әрбір қазақстандықтың жүрегіне мәңгіге ұялағаны  шындық. Қанша уақыт өтсе де маңызы көмескіленбеген, ел тағдырында елеулі роль ойнаған «тарихи  жаңалықтың» кейбірі ел жадынан өшпес үшін атаулы күн ретінде мерекеленіп келеді. Солардың бастысына келсек, 1991 жылы Кеңес одағының кұйреп, тарихи картада Қазақстан атты жаңа мемлекеттің пайда болуы, 16 желтоқсанның тәуелсіздік күні ретінде жариялануы, Астананың көшірілуі  Қазақстан азаматының санасында қашанда сайрап тұруы тиіс қасиетті ел тарихындағы маңызды оқиғалар. Ал аса маңызды  жаңалықтар дәрежесінде  танылмаса да, белгілі бір аудитория аясында  қай-қасымызға да  қатты әсер етуі мүмкін адами оқиғаларды естіп-білу қашанда қызықты. Оларды да өзінің қоғамға әсер ету аясына қарай   жаңалықтардың маңызды  санатына жатқызуға толық негіз бар. Мәселен,  шиеттей 5 бала-шағасымен 4 жыл бойы Алматыда көше бойындағы дүңгіршекте тұрып жатқан кейуана туралы немесе бір  өзі  бар ғұмырын жетім балаларды асырап алуға арнаған Талғардағы батыр ана жайындағы сюжеттер ешкімді бей-жай қалдырмасы анық.                                                                                                                 Джеймисон және Кэмпбелл кез-келген маңызды оқиғаның бес маңызды  ерекшелігін бөле-жарады. Ескерте кететін жайт, соңыра маңызды жаңалыққа айналған әрбір оқиғада бұл бес ерекшелік барлығы бірдей бола бермеуі де  мүмкін.  Екі немесе үш  ерекшеліктің  өзі  кез-келген тележаңалықтар сюжетінің «негізін» құрайды.  Дегенмен бір бейнематериалда бес ерекшелік неғұрлым көп болған сайын оған ақпарат құралдары тарапынан қызығушылық соғұрлым жоғары болмақ.

2-дәріс
Тақырыбы:

Қазіргі ақпараттық бағдарламалардың дамуы  
Барлық ақпарат құралдарының ең негізгі басты міндеті жеке адам, қоғам және мемлекет мүддесіне сай ақпараттық сұранысын қанағаттандыру болып табылады. Ақпарат әртүрлі орналасуы мүмкін. Мысалы, бір топтамада шетел, екіншісінде ел жаңалықтарына назар аударылса, таңертеңгісін ауа райына, жұлдыз жорамалға,  мәдениет, спорт жаңалықтары да тұрақты сұранысқа ие болады.  Соңғы уақытта оқиғалар ортасынан тікелей репортаж жүргізу кең қолданыс табуда. Мысалы, жапондықтар жиі болып тұратын жер сілкіністері жағдайында ең алдымен NHK (Ен-ейч-кей) телерадиокорпарациясының хабарларына назар аударып, соған байланысты өз іс әрекеттерін жоспарлап отыратын көрінеді. Жапондықтарда бұқаралық ақпарат құралдарына деген сенім мықты.  Екінің бірінің телехабарларды ертеден кешке дейін көруге, газнт оқып жатуларына  мүмкіндігі жоқ. Ал, радиоақпаратты басқа тірлікпен айналысып отырып та тыңдауға болады.  Радиожурналистің басты мақсаты ақпаратты сол күйінде боямасыз, нақты жеткізу, ал оны тыңдарман өз білімі мен парасаты, тәжірибесіне сай қорытуы тиіс.

         Тұрғындарға қолайлы ақпараттық қызмет көрсететін радио сол қоғам мүшелерін әлеуметтік басқарудың тетігі ретінде де бағаланады. Оның мәні  таратылған ақпарат арқылы белгілі бір іс-әрекетке ұмтылдыру, жігерлендіруде болып тұр. Яғни, радио ақпарат тарату арқылы қоғамның дамуына ықпал ететін іс-әрекеттерге көпшілікті жұмылдыра алады. 

     
 Қоғамдық пікірді қалыптастырудағы маңызды буын - ақпараттандыру, ақпарат неғұрлым көп болса, жиі берілсе және әр қырынан қамтылса, соған қызығушылық туындайды және ықпалды болады. 

 Қоғамдық пікірді сараптап, жүйелеп отыратын социологияның рөлі артып отыр. БАҚ-тың  бүгінде табысты дамуы хабарларының рейтингіне тікелей қатысты, соған қарай жарнама құны белгіленеді. Көптеген хабарларда аудиториямен тікелей байланыс орнату арқылы тыңдармандардың талап-тілегі, сұранысы ескеріледі. 

         Тәрбие ісі табиғатынан күрделі, әрі сан қырлы міндет,  бұл процесс өз ерекшелігіне байланысты жүзеге асады. Көптеген хабарлар мен ақпараттар өздігінен тәрбиелік мәнге ие болады, әрі тыңдарманға жағымды әсер етеді. Құқықтық сананы қалыптастыру, заң бұзу жағдайларының алдын алу, сауатты кеңес беру, көкейдегі сұрақтарына жауап қайтару болып табылады. Сонымен қатар, жасөспірімдер мен балаларға арналған арнайы хабарлардың танымдық деңгейі жоғары болумен бірге, жас ұрпақтың тәрбиесіне де оң ықпал етуін естен шығармаған абзал. Жас жеткіншектердің бойында отаншылдық рухын қалыптастыру, үлкенге құрмет, кішіге ізет көрсетуге тәрбиелеу де күн тәртібінен түскен емес. Қысқа ғана ақпараттық хабар болсын, талдамалы үлкен бағдарлама болсын, мейлі шағын жарнама ролигі болсын, онда тәрбиелік пен талғам болуға міндетті.

       Кез-келген ақпаратқа сәйкес іс-әрекет күтіледі. Мысалы, сайлау науқанында дауыс беруге, сөйтіп, белгілі бір бағдарламалар мен көзқарастарды қолдауға шақырамыз, сенбілікті жариялау арқылы қоршаған ортаны күтуге, тазалыққа үндейміз, болмаса мәдени мұраны қорғауға жұмыламыз, не болмаса жолдағы тосын апаттардан сақтандырамыз т.т..

Насихат нанымды қалыптастырады, үгіт сендіру арқылы іске жұмылдырады деген орнықты қағида бар. Насихат санаға әсер етеді, үгіт түйсікке күш салады. Дегенмен, екеуінің де түпкі мақсаты бір. Бұдан шығатын қорытынды қандай жағдай болмасын, қай хабар ақпарат болмасын қоғамның жетілуіне, мәдениеттің өсуіне жолбасшы болуға тиісті.

      
         Соңғы уақытта қазақ басылымдарында,телевизия, радиоларында серпіліс, жаңа бағдарламалар легі байқалуда. Электронды журналистиканың заман ағымының күретамырын дөп басуға деген талпынысы, уақыт үрдісімен үйлесімділікке бағдар ұстауы заман талабы. Әр заманның өз өлшемі бар. Мысалы, осыдан он шақты жылдар бұрынғы мен бүгінгі электронды БАҚ-ты салыстыруға болмайды. Қазір ақпаратты асқан жеделдік, қысқа әрі нұсқа айту, дәлдік, ықшамдылықпен беру бірінші кезекке шықты. Соған байланысты журналист  қауымнан бір саты жоғары тұруы, хабарды көпшілікке ой тастау тәсілімен немесе көңілді көтеретін жеңіл әңгімемен бір дегеннен аудиторияғы әсер ете бастауы, жалпы алғанда әрбір оқырман, тыңдарманның, көрерменнің санасында із қалдыруы сияқты үрдістер байқалады.
Жаңалықтардың маңыздылығы:

1. Әрбір жаңалықта өзінің бас кейіпкері болуы тиіс. Мұндай кейіпкердің болуы  көрермен аудиториясын оны өзімен салғастырып қарауға мүмкіндік береді. Осындай  әдіс арқылы көрермен көбінесе күрделі және қарама-қайшы ақпаратты барынша толық  қабылдауға қабілетті. Фоторепортаж және сұхбаттар әзірлеуде өзін-өзі жақсы танытқан бұл әдіс телевизия мен баспасөзде де кеңінен қолданылып келеді. Мұндай әдістің                           негативті тұстары да жоқ емес. Джемисон мен Кэмпбеллдің  пікірінше, мұндай кездері көпқырлы оқиғалар бұрмалануы мүмкін және аудиторияның назары тек қана жеке тұлғаларға ауып кетуі мүмкін. Кең ауқымда алғанда бұл президент, Рим папасы, сериялық кісі өлтіруші, тіпті бұқаралық ақпарат құралдарын өз мүддесіне  пайдаланғысы келетін  терроршы да болуы мүмкін, ал тар ауқымда үй шаруасындағы әйел, қатардағы  сарбаз тіпті, мектеп қарауылы да болуы ғажап емес. Қазақстан телеарналарында бұл әдіс қазірде кеңінен қолданылып келеді. Үкіметтегі селекторлық кеңесте айтылған ұсыныс-пікірлер, Парламентте талқыланған мәселе болсын – мұның барлығы жеке адамға әсер ету деңгейіне қарай әрқашан ақпарат құралдарының назарына ілігеді. Мәселен, парламентте елде белең алған қымбатшылыққа қатысты әңгіме қозғалса ақпарат бағдарламасында 15 мың теңге зейнетақымен күнелткен әжейге                                                                                 бағаның өсуінің әсері туралы бейнематериал әзірленеді.

2. Маңызды оқиғада драматизмге, мүдделер қақтығысына тіпті, зорлық-зомбылыққа толы болуы тиіс. Әдетте хабар мазмұнының сипатына қарамастан телевизия ойын-сауыққа қызмет етуі тиіс құрал ретінде қабылданады. Сәйкесінше, парламенттегі қызу пікірталас туралы репортаждан гөрі,  алаңдағы шерушілерді қуған полицейлер хақындағы бейнематериал тележаңалықтарға жақсы азық болады. Таяқтың екі ұшы сияқты мұның да зиянды тұсы бар. Зорлық-зомбылықты көрсетуден тынбайтын, қырқысып жатқан тараптарды сөйлетуден жалықпайтын ақпараттық бағдарлама көрерменнің бойында мұндай оқиғаларға солай болуы тиіс қалыпты жәйт ретінде қабылдау сезімін тудырады. Зорлық-зомбылықсыз жаңалықтарға бұқаралық ақпарат құралдары тіпті де назар аудармай тастауы бек мүмкін, ал танымал тұлғасы және  текетірескен тараптары жоқ мәселелерді ақпараттық бағдарлама елеусіз ғана атап өтеді. Мәселен, батыс елдерінің үшінші елдерге қарыздары  немесе несиелендірудің пайыздық үстемелерінің өсуі сияқты оқиғалар төңірегінде қақтығыс жағдайлары туындаса ғана журналистер назарына ілігеді. Қазақстан жағдайында маңызды оқиғаның бұл белгісі аса көп байқалмайды. Мұның себебі, ауқымды зорлық-зомбылық әрекеттері елімізде сирек орын алатынымен түсіндірілсе керек. Соңғы жылдар бедерінде Қазақстанда аса төтенше зомбылық әрекеті бұдан 20 жылдан астам бұрын Желтоқсан көтерілісі кезінде байқалды.                                                                              

3. маңызды оқиғаның көрермен назарын «іліктіретін» белсенді әрекеті болуға тиіс. Жаңалықтың бұл қырын анағұрлым абстрактілі мазмұндағы ақпаратты іліктіретін «ілгек» ретінде өте жиі пайдаланылады. Мәселен, инфляцияның көбеюін дүкендерде нақты сатып алушылардың тауар бағасының өсуіне өз наразылықтарын білдіруі сияқты бірнеше репортаждармен беруге болады. Ыңғайлы «ілгекке» көнбейтін жаңалықтар журналистердің қызығушылығын оятуы екіталай. Мәселен, соңғы 50 жылда үшінші елдерде ауылшаруашылығы өнімдері өте тез  кеміді. Оған қарағанда бұл мемлекеттер үшін батыс елдерінен келетін азық-түлік  өнімдерінің маңызы  анағұрлым жоғары. Әлемдік қауымдастық үшін маңызды тақырып журналистер назарынан тыс қалып жататын себебі, оның нақты бір оқиғаға қабыстырып жариялайтындай мәселенің жоқтығынан. Маңызды оқиғаның бұл белгісі Қазақстан мысалында айтар болсақ, әлемдік қаржы дағдарысының әсері еліміздегі пәтер бағасының күрт төмендеуімен және банктердің ипотекалық несиені беруін тоқтатуынан көрінді. Мұндағы тұрғын үйлердің арзандауы ақпараттық желеу яғни, «ілгек» ретінде қарастырылады.   Егер де белгілі бір оқиға осы 3 негізгі белгілерімен сипатталса онда ол тележаңалықтар үшін ең қолайлы материал болып табылады.  

4.Оқиғаның төртінші маңызды белгісі ретінде оның жаңашылдығы мен жалпы қабылданған нормалардан ауытқу деңгейі болып табылады. «Төтенше хабарламалардан» өзге жаңалықтардың дені тосыннан, күтпеген жерден шықпайды. Оларды таратып айтатын журналистер де тұрақты. Яғни, күнделікті болып жататын экономикалық және саяси жаңалықтарды белгілі бір үйреншікті  журналистер тобы жариялайды. Олар бүгінгі отырыста қандай әңгіме айтылып,  қандай шешім қабылданатыны туралы және маңызды жиналыстар қай  жерде  өтетінін алдын-ала біледі. Қазақстанда жаңалықтар бағдарламасындағы мұндай тілшілерді бейімделген саласына қарай парламенттік тілші, экономикалық немесе саяси шолушы деп те атайды. Болжанатын жаңалықтар аясына кірмейтін оқиғалар журналистердің назарына ең алдымен ілігуіне мүмкіндігі зор. Бұл мүмкіндік оқиға әдеттен тыс  және құйтырқы сипат ала бастаған сайын тіпті зорая береді. Мәселен, Қазақстанда есірткі саудалаушының өлтірілгені жайлы ақпараттың маңызы орасан болмауы да мүмкін, алайда елімізде іссапармен жүрген шетелдік журналисттің өлтірілгені туралы мағлұмат міндетті түрде барлық тележаңалықтар шығарылымында бірінші болып таратылуы мүмкін. «Нормадан ауытқыған» деген анықтама әлдебір оқиғаны түрлі мағынасында сипаттауы мүмкін.  Статистикаға сүйенсек, өте сирек кездесетін оқиғалар анағұрлым нормадан ауытқыған боп саналады.  Зерттеушілердің пікірі мынаған саяды: «Нормадан ауытқу белгілі бір оқиғаға қатысушы тараптардың  жалпыға бірдей қабылданған қоғамдық және заң нормаларды бұзу деңгейіне қарай анықталады». Бұған қоса, басты кейіпкерлері қалыптасқан әлеуметтік құрылымды бұзуға бағытталған оқиғалар да нормадан ауытқығандар санатына жатады. Мысал ретінде 2001 жылы АҚШ-та терроршылардың екі егіз ғимаратқа ұшақтардың соғылуын келтіруге болады. Қазақстан жағдайында Алтынбек Сәрсенбаев пен Заманбек Нұрқаділевтың өлімі сияқты оқиғалар кезінде қоғамдық тәртіпті бұзуға бағытталған әрекет ретінде бағаланды.   

5. Маңызды оқиғаны анықтайтын соңғы бесінші белгі ретінде бұқаралық ақпарат құралдарында талқыланып жатқан тақырыптарды желеу  ету мүмкіндігі болып табылады;  Бұл тақырыптардың кейбірі нақтылы бір қоғам үшін  мәңгілік болып табылады. Мәселен, дау-дамайға толы алаяқтықтар мен биліктегілердің екіжүзділігі туралы сюжеттердің жаңалықтарда  көрінуі бұл тақырыптардың бұқаралық ақпарат құралдарында қалай өрбуіне байланысты. Тағы да сол бұл ерекшелікке мысалды  ғаламдық ауқымда қарастыратын болсақ онда ең алдымен  бүкіл әлемге әйгілі атышулы Уотергейт ісін айтсақ та болады. Ал таза қазақстанның мысалында бұл телеарналар жаңалықтарында кең көлемде талқыланған «Нұрбанк» ісі сияқты қылмыстар, құбылыстар, оқиғалар. Тағы бір мәңгілік тақырып ретінде билік пен қараша халықтың арасындағы толастамайтын күрес. Бұл тақырып ең танымал бағдарламалардағы сюжеттерге тұрақты азық болады. Осы тақырыппен үндес ақ пен қараның күресі сияқты көптеген жаңалықтарға тамызық болар құбылыстарды жатқызуға болады. Мәселен, таза қоршаған орта үшін  күресуші мен бұл ортаны ластайтын компания текетіресі. Тағы бір өресі кең өміршең  тақырып ретінде тиімділік пен тиімсіздікті салыстыру жолымен көкейтесті мәселелерді шешуге қауқарсыз үкіметті сынау арқылы басқарушылардың салғырттығының кесірінен істің қалай құлдырағанын әңгімелеу. Алайда қазақстан ақпараттық кеңістігінде қалыптасқан жағдайға көз жүгіртсек бұл тақырып ақпараттық бағдарламаларда кең түрде қамтылмағанын   байқауға болады. Бұдан бөлек, ақпараттық бағдарламада қамтылатын аса танымал тақырыптар қатарына күнделікті тіршіліктің күйбеңіне сана ауқымынан тыс ерекше құбылыстардың кенеттен кірігуі. Мұндай оқиғалардың санатына беймәлім ұшу нысанының жерге қонуы, араға жылдар салып барып қайталанатын айдың тұтылуы және бүйірінде Аллаһ деген жазуы бар  малдың тууылуы сынды ешбір ғылыми дәлелдің   шеңберіне симайтын, табиғи түсініктен ада құбылыстарды жатқызуға болады. Осы айтылғандардан бөлек, бұқаралық ақпарат құралдары тек ара-тұра ғана назар аударатын циклдік тақырыптар болады. Мәселен, саяси тұрғыда алсақ елбасы Нұрсұлтан Назарбаевтың жыл сайынғы халыққа жасайтын жолдауы циклдық тақырыпқа жатады.  Көктем келісімен шалғынды жерлерде кене зиянкесінің қаптауы, жаз шыға суға батқандардың көбеюі, қыс түсе қар көшкінінің қаупі сияқты мезгілдік тақырыптарды да циклдық санатқа жатқызамыз. Бұған қоса, күнтізбедегі атаулы күндерге орай әзірленетін тақырыптық бейнематериалдарды да осы санатқа жатқызуға болады. Мұндай сипаттағы оқиғалар тек циклды яғни, мезгілді болғандықтан ғана жаңалықтар бағдарламасы арқылы таралады. Олардың оқиға ретінде маңызын арттыратын өзге ешқандай қаиеті жоқ. Сондықтан циклды тақырыптарға ақпараттық бағдарлама аясындағы орны аса маңызды болмаса да елеулі деуге лайық.
3-дәріс
Тақырыбы:

Ақпараттық хабарламаларының жанрлық ерекшеліктері
Ақпараттық хабарламаларының жанрлық ерекшеліктері .Ақпарат тарату жолында соңғы жылдар ішінде бұқаралық ақпарат құралдарының қатарына қосылған интернет жүйесі арқылы да көптеген мәліметтерді алуға болады. Яғни, кез келген сайтты білгенге есік ашық. Алайда, радиоақпарат - әуелі өзінің шапшаңдығы мен ықшам, тыңдауға ыңғайлылығы, яғни мекен талғамайтындығымен құнды. Тыңдарманның радиоақпаратқа деген сұранысы қашан да жоғары болып келетіні сондықтан. Бұдан шығатын нәтиже радиоақпараттың қалай, нені талғамға ала отырып әзірленетіндігінде. Ақпаратты жинау бар да, оны тарату ісі бір басқа. Бұл – радиода ақпарат жинастыру, іздеу, жеткізу сияқты т.б. қызметтермен айналысатын журналистердің шеберлігіне де тікелей тәуелді. Қазір бізге белгілі жағдайда жаңалық таратуда радиоларда көп пайдаланатын үлгі – ақпарат агенттіктермен келісімшартқа отырып (болмаса сілтеме арқылы), солардың интернеттегі веб-сайттарын пайдалану. Сөйтіп, жаңалық әзірлеу. Бұл тәсіл әзірге ең ыңғайлысы ретінде танылып жүр.


Жаңалық берудің екінші бір тәсілі  - журналистің арнайы баспасөз мәслихатына немесе оқиға орнына барып ақпарат әкелуі. Соған байланысты мамандар пікірін таспаға жазып алуы. Алайда отандық радиолардың ішінде бұл тәсіл қазір тек “Қазақ радиосында” ғана кеңінен қолданылып келеді.


Радиоақпарат таратудың үшінші бір тәсілі – эфирге тікілей қосылуы. Яғни арнайы немесе меншікті тілшілердің оқиға ортасынан тікілей эфир барысында ақпарат жіберуі. Бұл көбінесе телефон арқылы жүзеге асып жатады. Онда арна тілшілері белгілі бір маңызды шара немесе шұғыл оқиғаның куәсі болып, сол мекендегі  мән-жайды жан-жақты етіп баяндап береді. Аудитория үшін журналистің өзі оқиғаның басы-қасында болып, хабардар ететін бұндай ақпараттардың деңгейі мен пәрменділігі өте жоғары.. “Қазақ радиосы” БАҚ өкілдерінің жыл сайынғы ірі жиыны  - Еуразиялық Медиа-форумнан  жыл сайын тікелей эфир арқылы ақпарат таратады. Журналистердің қалалық сенбіліктер күнінен, форумдардан, қоғамдық  жиындардан тікелей репортаждар жүргізіп, басқа да оқиғаларға қатысты тікілей эфирге қосылуы тәжірибеге мықтап енді. 

Радиоақпарат дайындаудан бөлек, оны халыққа ұғынықты етіп жеткізе білу де өнер. Бұл жолда үлкен жауапкершілік журналистің немесе жүргізушінің қабілетімен тікілей байланысты. Айталық, жаңалықтарды аударушы немесе жинастырушы редакторлар, тілшілер тобы қанша жерден тиянақты, мықты болғанымен, олар әзірлеген өнімді эфирге шығарып, халыққа жеткізе білуді жүргізушілік шеберлік, кәсібилік танытпаса, өз аудиториясына жаңалық та ойдағыдай әсер етпесі анық. Жаңалықтарды оқитын диктор, не жүргізуші журналист әуелі өзінің не айтып отырғанын жақсы білуі тиіс. Айтар ойын тура, нақты, қарапайым әрі дәл жеткізуі шарт. Жаңалықтар легі жалаң фактілер тізбегінен құралмауы керек. Жалпы, радиодағы жаңалық өзінің жаңалығымен ерекшеленіп тұруы керек. Оның мәні сол, халық сағат сайын елең еткізер ақпарат күтіп отыратындай жағдайға жетуі керек. Сонда ғана радиоақпарат өзінің толыққанды функциясын атқара алады деген сөз.


Елбасы Н.Назарбаев төртінші медиафорумда сөйлеген сөзінде: “Ғаламдық жаһандану арқылы адамзаттың алдынан жаңа постидеологиялық кезең ашылды. Оның бізге не берері бүгінгі ұрпақтың білімі мен білігіне байланысты. Менің пайымдауымша, күллі әлем үшін ашық та айқын ақпарат таратуға негізделген жаңа заманға бастайтын жаһандану БАҚ-тарға қойылатын талапты күшейте түсті. Сондықтан олар өздерінің әрбір сөзі үшін моральдық жауапкершілікті терең сезінуі керек. Баспасөздің еркіндігі мен оның қоғам алдындағы моральдық жауапкершілігі арасындағы тепе-теңдікті таба білу – бүгінгі форумның күн тәртібіндегі ең басты мәселелердің бірі болады деп есептеймін. Сөз бостандығы шексіз емес. Ол табындыратын ғана емес, талқандайтын да қуатты күш. Ол саясатты қана жасап қоймайды, сонымен бірге ел тағдырына ықпал ететін қоғамдық пікір мен қалың бұқараның санасын да сомдайды. Сондықтан сөз бостандығы дегенді журналистік ар-ұждан жауапкершілігі деп те танығандарыңыз жөн. Тәулсіз БАҚ дегеніміз – аса қымбат құндылық. Сондықтан ол ешқашан “ақпараттық соғыстардың” “сойылына” айналмауға тиіс. Журналист қандай мәселені қаузаса да парасат шеңберінен шықпауы керек. Бұқаралық ақпарат құралдары қоғамдағы, экономикадағы және іскер топтардағы күштердің ара салмағын да айқындайтын құрал. Газеттер жеке тұлғалар мен корпорациялардың иелігінде болса да, сөз бостандығы тек халықтың құзырында екенін еш уақытта естен шығармаған жөн»,– деген болатын. Яғни сол мемлекеттің бұқаралық ақпарат құралдары ақпарат таратуда ортақ игілікті, ортақ бейбітшілік, ортақ міндеттерді бірге отырып шешулерін міндеттейді. 

4-дәріс

Тақырыбы:

Ақпараттық жоспардың  өзара қатынасы.

	Ақпарат көзі
	
	Тарату  әрекеті
	
	Ақпаратты

тұтынушы

	
	
	
	
	


Көпшілік коммуникациясын түсіну үшін, мына сұрақтарға жауап таба білу керек:  Кім? Кімге? Қандай мақсатпен? Не беріледі? 

Ақпарат түрлі арналар, яғни газет, радиостанция , телестудиялар арқылы таралады. Бұқаралық ақпарат құралдарының жүйелік байланысының графикалы үлгісі.

	                   Арна


 

	                Шығарма




	               Журналист


	                                   Ақиқат, шындық, болмыс;





Журналист қаламынан шыққан туынды, бұқаралық ақпарат  құралдары мен арналар  : газет пен журналдар, радио мен телевидения  арқылы аудиторияға таралады. Бұқаралық ақпарат құралдары журналистің еңбегінсіз өз мәнін жоғалтады. Ал, журналист жұмысын арна мен көпшілік аудиториясыз елестетуге болмайды. Яғни,журналистика қоғамның негізгі бөлігі, әлеуметтік жүйенің маңызды компоненті.

Көрермендерге экранда оқиғаны хабарлау кезінде фактілер мен теориялық тұжырымдар, салыстырулар мен дәлелдердің , көрнекі суреттердің мол болуы қажет. Шығармашылық және техникалық топтағылардың жаңа түрлерді іздестіруді, хабарлар пішініне тың жаңалықтар енгізіп отырды уақыт талабы.

Болашақ жазатын материал, эфирден айтылатын ойды үйде де, түзде де ойластыра жүруінің өзі журналист үшін қажет. Тележурналист талғамына сай келген шындық дүние оның қаламының ұшына ілініп, оператор көзімен камераға лайықталып, режиссер әлемінде оған жан бітіп, сазгердің сиқырлы әуенімен әрленіп, сан миллион көрермен жүрегіне жол тартады. Тележүргізуші  сан алуан  құбылысты өзінің  дүние танымы тұрғысынан бағалап , оған пікір білдіреді, ой дүниесінің  биіктігіне саралап, салмақтатады. Қандай жағдайда  да оның танымдық  көзқарасы мен ұстанған  бағытын өзі тыныстап отырған қоғам айқындайды. Хабардағы дерек пен әрекет көрерменге  сенім ұялатып, ой тастайтындай, терең де жан-жақты талдау мен дәлелге құрылуы шарт. Ал  бағдарламадағы талғампаздық пен түрдегі көркемдікті сценарий мазмұнынан іздеуге тиісті. Сценарий мазмұны ойлы, талғамға құрылып, оған тартымды тіл мен жарасымды мәнер қосылса, ол экран ажарын кіргізеді,   тележурналистің даралық  қырлары экранда ашыла түседі. Тележурналист өз нысанының  маманы  болуы үшін, құнарлы , көркем туынды жасау керек. Қайнаған, қиын, қыры мен сыры мол өмірмен араласып, әбден зертеп, игеріп, меңгергеннен кейін ғана эфирге шығу керек. 

Халық көкіректеріне ертеңгі күнге  сенім ұялататын,  қара қылды қақ жаратын әділ сөзге  зәру. Қандай журналист болмасын, ол қай салада істемесін, оның шығармашылығының негізгі компоненті өмірдің өзі және өмірдегі адамдар мен оқиғалар; Журналистің алдындағы мақсат – ол көрерменнің сенімінен шығу. Аудиторияға тың, жаңа идеялар беру, санаға серпіліс, ойға азық тастау. 

Аудитория алдындағы жауапкершілікпен қатар, жүргізуші көрермен көңіліне күдік қалдырмай, сол мәселе төңірегінде толыққанды ақпарат беруі қажет. Маңызды оқиғаны хабарлау, әрі оны жедел беру не көңіл аударған мәселелерді есте сақтау, өмір ағынындағы есепсіз материалдар ішінен ең бастысын ажыратып, көрерменге мәнді етіп ұсыну да – талант белгісі. Түсіру алдында бір мезетте өтіп жатқан оқиғаға көңіл аудару, сөйлеушіні тыңдау, хабардың ұзақтығына бақылау жасау, камераның жұмыс істеуіне назар салу, әңгімені қажетті бағытқа бұрып отыру – жүргізушіден  қырағылық пен жітілікті талап етеді.

 Бір ғана Қазақ радиосы мен теледидарынан берілген азын-аулақ ұлттық хабарларды тыңдап, көріп-ақ патриоттық, ұлтжандылық сезім қалыптасқан болатын. БАҚ материалдарының басым көпшілігі кеңестік идеологияға бағышталғанымен, қазақ тілінде санаулы басылымдар болғанымен де ел елдігін, халық қаһармандығын жоғалтқан емес. Сөйтіп жүріп те тәуелсіздікке қан төгілмей қол жеткізілді. Бойында қазақтық қаны бар, намысы бардың бәрі осыны мойындауға тиіс. “Алтау ала болса- ауыздағы кетеді, төртеу түгел болса-төбедегі келеді” дегендей ендігі жерде соны ел болып ұстап тұру - ең басты қажеттілік. Міне, осы жолда электронды БАҚ-тың атқарар міндеті орасан. Әрине, ұлттық электронды журналистиканың нәтижелері жеміссіз емес. Ұлттық айшыққа, рухқа, намысқа толы хабарлар көптеп беріліп жатыр. Жас журналистердің тілдерінің жетпегендігінен ишаралап, ымдап, қолдарын ербеңдетіп түсіндіретін бір ағым пайда болды. Өз ұлтының ән-күйіне келгенде күмілжіп, батыстың топтарын атағанда жеті атасын атағаннан ары тақылдап, қайдан шыққанын, қашан туғанын айтып сайрап береді. Қазақ халқының өнері өте бай. Соны уағыздап, соны молырақ насихаттағанымызда мүмкін тіл мәселесі өз шешімін ертерек тапқан болар еді.Шетелдік мәдениеттің тым жайлап бара жатқанының өзі қауіпті жай. Бұл ретте “31 телеарнаның” хабарлары көпшілік жүрегінен орын алып келген болатын. Мысалы, “Ел сойылы”, «Кім?» хабарлары. (1). Хабардың аты айтып тұрғандай ащы ойлармен, астарлы кекесінмен шенеуніктерден бастап, қарапайым халықтың да ақылға сыйымсыз әрекеттерін сынап, әшкерелеп отырады. Бағдарлама әр жолы өзіндік әдіс – тәсілдермен жарыққа шығады. Хабардың авторы әрі жүргізушісі Әл-Фараби атындағы Ұлттық университет, журналистика факультетінің түлегі Серік Әбікенұлы. Кезекті бір хабарында ол: “Мереке тойдың көп болғаны әрине, жақсы. Алайда, қазіргі мейрамдардың көбінде құнарлылық тапшы. Сондықтан, жастарымыз жылт еткен нәрсеге еліге жөнелуде. Әсіресе, әулие Валентин күні дегенге құмар. Бір біріне гүл жолдап, өбісіп жатады. Бұл болашақ тәрбиесін босаңсытып алғанымыздан шығар,”- дейді. Бұл мерекені католиктер ғана тойлайтынын, тіпті православтар да тойламайтынын айтады. “Сонда қазақтыкі қай далбақ? Әлде біреулер санамызды жатыр ма арбап? Қазақ ғашыққа кенде ме? Қыз-Жібек пен Төлеген, Қозы мен Баян,Сейпіл Мәлік – Жамал тарихтары махаббаттың кіршіксіз символы емес пе, тарихта болғандығында да мін жоқ. Соларды неге пір тұтпайды жастар табанында бүр жоқ.”. Немесе, “… Бірақ көп қандасымыз мұсылмандық деген түсінікті шала сипаттайды. Бес парызды атап бере алмай қипақтайды. Бұған халықты кінәлаған болмас. Он жыл ішінде мандытып уағыз айтпаған молда оңбас. Жаназада көп сөйлейтіндер сілтеп қойып қолды, жұртты шатастырып болды. Тіпті, мешіт имамы мұсылмандарды тас табытқа жатқызуға болады деп кәсіпкерлермен бірігіп бизнес жасамақ болғанын естідік. Шариғатқа қарсы келетін бұндай оспадар қадамды көрмеген ек, ер жеткелі ес біліп.”,- деген т.б. көптеген хабарлары көпшілік көкейінен шығуда. Көкейтесті мәселені көтеріп отырғаны біртөбе, ал ұйқас сақтай отырып мәселе көтерудің көрерменге әсері өте тиімді болмақ.Біздің жас журналистеріміздің осындай шебер журналистерден тағылым алғаны жөн.    Тәрбиелік, тағылымдық мәні бар, өзіндік сәні бар осындай хабарлардың әр арнадан берілуі халыққа мол пайдасын тигізері, имандылыққа, өркениетке барар жолды ашары сөзсіз. Серіктің видеокамерасынан әлі талай тамаша сюжеттер туып, қызықты пікірлер айтыларын күтеді елі.
5-дәріс

Тақырыбы:

Ақпараттың таралу жолдары.

Телеақпарат ұғынықты түрде, қажетті пішінде, телебаянға тән тілмен кәсіби деңгейде аудиториясын табуы қажет. Мұнда ең бастысы суреттелген факт, яғни ақпарат өздігінен сөйлеп тұруы талап етіледі. Журналистика саласын зерттеуші Мариш Шостак: " Тележаңалықтар-бұл нағыз бәсекелестік. Ол жерге түссеңіз тек алға қарай жүруіңіз керек. Сондықтан жаңалықтар студиясында қызмет ететін журналистер ақпарат таратуға келгенде бір-бірінен басым түсіп, озуы тиіс. Бұл - басты мақсат. Ал, телеарналар көпшілік жағдайда көрермендер мен жарнама берушілерді тарту үшін үнемі күрес жүргізетіні белгілі. Сондықтан әрбір телеарнаның ақпарат алу, оны тарату көзі қалыптасады. Бұрын телеарналар бар-жоғы 15 минут қана эфирден жаңалық таратса, қазір таңертең, түсте, түстен кейін, кешке, түнде де, тіпті күні бойы ақпарат таратып тұратын деңгейге жетті. Бұл жаңалықтың бір орында тұрмай, үнемі даму үстінде болатындығымен байланысты болса керек,"- дейді./8/

Сонымен, жаңалық - аз уақыт аралығында көп ақпарат беруге бағытталған бұқаралық ақпарат құралдарының басты пішіндерінің бірі. Ал мұндай пішінге қандай факті арқау болады? Осы жаңалықты қайдан аламыз? Фактінің ақпараттық себебі дегеніміз не? Бізді қоршаған ортада сан түрлі құбылыстар орын алып жатады. Алайда соның ішінде ең маңыздысы, ең қажеттісі, ең өзектісі, ең қызықтысы болады. Сондай таңдаулыларын таңдай білу, іріктеп-топтастыру, оны тележаңалыққа негіздеу - ақпараттық себеп деп аталады. Ал жаңалыққа ақпараттық себеп болатын тақырыптарды ғалымдар мына жүйеде қарастырады: Ақпараттық себеп нысандары:

1. Қақтығыс, шиеленіс.
2. Маңызды бір оқиғаның даму, өрбу жолдары
3. Апаттар
4. Маңызды мэселенің қорытындысы
5. Танымал адамдар
6. Белгілі бір даталар, туған күндер, кәсіби мерекелер
7. Тұрғылықты жер тақырыбы /7/ 


Кез-келген репортерлік мәлімдемеге жаңалық, ақпараттық себеп, жедел жетек керек. Ақпараттық себеп ретінде қандай да бір оқиға немесе белгілі бір қадам, сондай-ақ, журналистердің кездесу арқылы, телефон қоңырауы немесе "жасырын" түрде білетін, алатын мәліметі есептеледі. 20-ғасырдың басында "классикалық жаңалықтың" элементтерін бөліп қарауға мүмкіндік туды:

-  Уақытылы жаналық (оқиғаға дер кезінде үн қосу);

-  Аудиторияға жақын жаңалық (бөтен адамның өмірін өз өміріңдей қабылдағандай жанашырлықпен қарау);

       - Шиеленіс;

    - Адам қызығушылықтары (жалпы абстрактілі тақырыптар -өмір, өлім, махаббат);

- Оқиғаның көлемі (көпшілікке арналған қандай жаңалық екенін сезіну):

-   "Эмоционалдық
түрткі"
тудыратын
жаңалық

(экстроординарлық^, қайғылы жағдайларға байланысты шүғыл ақпарат).
Яғни, ақпараттық себеп - жаңалықтың бастапқы шикізаты іспеттес. Олар:

1. Адамдарға міндетті түрде айтылуға тиіс дүние;
2. Көпшілік білгісі келетін нәрсе;
3. Халық  қызықты зат ретінде қарайды. 
6-дәріс

Тақырыбы:

Ақпараттық себеп  
Жалпы жаңалық атаулыға арқау болар ақпарат көзі ретінде  ең негізгілері ретінде мыналар топтастырылады:

1. Адам - қай заманда да басты ақпарат қайнары болып табылған. Айналамызда өтетін әрбір оқиғаға тым болмағанда бір адамның қатысып, бір адамның куәгер болатыны анық. Ал санасымен ойлағанын тілмен айтып жеткізу мүмкіндігіне ие адам баласының өзі туралы, кешкен ғұмыры, көріп-білгені, оқып-тоқығаны жайындағы айтары да - өз алдына бөлек ғұмырнамалық ақпарат болады. Тіпті, түкпіріне үңілсек, осы ақпаратты тасымалдаушы да, оны жеткізуші де - сол адам. Сол себепті қашан да ақпаратты табу - адамның көмегімен ғана жүзеге асады.
2. Газет-журнал қиындылары. Оқиғаның бастауын ұғынып, оның мән-жайына қанығуда - бұл таптырмас ақпарат қоржыны болып табылады. Әйтсе де, ондағы мағлұматқа, ұстанған позиция, байқалған көзқарасқа толықтай нана беруге болмайды. Себебі, осыдан он жыл бұрын жазылған мақалада қандай да бір қателік кетуі мүмкін. Ал оны он жылдан кейін еш тексеріссіз көшірген журналист материалында да сол қателек қайталанады.
3. Кітаптар, ғылыми зерттеулер. Мұнда зерттелген, әбден байыбына жеткен білім қордаланады. Оларға сілтеме жасау міндетті.
4. Қоғамдық ұйымдардың мәжіліс хаттамалары, баспасөз конференцияларында таратылатын баспасөз парақшалары, белгілі бір мекеме түсініктемелері. Көп жағдайда журналист бұл құжаттарды ақпарат көзі ретінде ғана қарастырмай, оларға толықтай сүйеніп, материал әзірлейді. Ондай дүниеден журналистің өз қолтаңбасын байқау мүмкін емес.
5. Интернет сайттары. Соңғы кездері ғаламтор ғаламатына әбден арқа сүйеп алған журналист қауымына айтылған "Жаман журналист интернет жағалайды, жақсы журналист ел аралайды" деген сөз бар. Әзілхан Нұршайықовтың бұл айтқаны бүгінгі тілшілер қауымының тіршілігін дөп басқандай.
6. Ақпарат агенттіктері, шетел агенттіктерінің мәліметтері
7. Таптырмас тағы бір ақпарат көзі ретінде - жергілікті бұқаралық ақпарат құралдарын атауға болады. Себебі, жергілікті: аудандық облыстық журналистердің еті әбден үйреніп кеткен, жай ғана қатардағы жаңалық болып көрінген дүние басқа бір журналист байқауында өзге қырынан көтерілуі, үлкен мәселе болып шығуы мүмкін. Яғни, жаттанды дүниенің өзін қайта құлпыртуға болады.
8. Дәстүрлі емес ақпарат көздері - 01, 02, 03 сияқты қызмет көрсету түрлерінен де ақпарат алуға болады. Бұл қатарға төтенше жағдай, кеден, флот, әскер, ауа-райы, прокуратура, сот мекемелерінің баспасөз қызметін де қосуға болады. Көбіне, олар өз жұмысының нәтижесін көрсету үшін байланысқа өздері шығады.
9. Түрлі байқулардан да қызғылықты мағлұмат табуға болады.

10.
Хаттар да - ақпарат көзі.

Ақпарат көзімен тығыз байланыс орнату журналистің өзіне тікелей байланысты. Жоғарыда көрсетілген ақпарат көздерімен қатар, кез келген өзге де жерлерден тақырып таба білу әркімнің қиял-қарымына да тәуелді. Алайда осы тұста ғалымдардың зерттеп, бір жүйеге түсірген ақпарат көзімен жүмыс істеудің реті жөніндегі кеңестеріне тоқтала кеткен жөн болар. Мұнда журналист үшін кез келген адаммен байланысқа түсер алдында әрдайым есте сақтап жүруі тиіс шарттар айтылады. Мысалы:

-Ақпарат    көзіне    сенсеңіз    де,    алынған    мәліметтің дұрыстығын әрдайым тексеріп отырыңыз.

· Ақпараттан ойша болсын қайшылық іздеңіз. Әрі алынған ақпарға дәлел сұраңыз.
· Егер ақпарат алған адамға, бүл туралы айтпаймын деп уәде етсеңіз, оны орындаңыз.
-Анонимдік нүктелерге сенбеңіз. Ақпарат көзі өзі берген ақпаратқа жауапты болуы тиіс.

-Ақпарат көзін шенділерден, жоғары деңгейдегі бастықтардан іздемеңіз. Одан гөрі хатшы қыздар мен көлік жүргізушілері, басқа да мекеме қызметкерлері сенімдірек болады.

-Ақпарат көзімен әрдайым байланыста болыңыз, қажетіңізді алып алғаннан кейін хабарласпай кетпеңіз. /10/
7-дәріс

Тақырыбы:

Жаңалық атаулыға арқау болар ақпарат көзі
Көрермен көңілінен шығатын жаңалық жасау үшін ақпаратты жан-жақты қамти білу керек. Әрбір сюжеттің табысты шығуы журналистің ақпараттың "нақ тұсын" таба білуінде. Солтүстік Қазақстандық медиа-орталығынан ақпаратты алудың және оны таратудың жолдарын көрсету мақсатында жас журналистерге мынадай "бес жұлдыз" атты әдісті қолдану ұсынылған. Жаңалық 5 түрлі жорамалға сүйенуі қажет:
- тосын жәйт (кенеттен болған тосын жағдай, оқиғасыз жаңалықтың болмасы анық);

- шиеленіс (мұнда міндетті түрде бір-біріне қарама-қарсы екі жақ болады, жеңген және жеңілген адамдар, қолдаушы мен қарсы шығушы, наразы және разы топ);

- тұлға (оқиға міндетті түрде адамның қатысуымен өтеді, оқиғаны міндетті түрде біреу бастайды);

- әсер етуі (егер сюжет ешкімге әсер етпейтін болса, қызығушылық тудырмаса оның қажеті шамалы);

- уақытылы (әр нәрсені уақытында бере білу, алдыға ұмтылу керек). /13/

Дегенмен бүгінде журналист өзін қызықтырған ақпаратты кез-келген уақытта ала алмайды. Алған күнде де біраз қиындықтарға тап болады. Оған басты себептің бірі көптеген мемлекеттік органдарда бюрократиялық тәртіптің белең алуы. Мәселен, түрлі ақпарат көздерінен алынған материалдар бойынша эфирге сюжет дайындау керек болса, оны шығару үшін міндетті түрде соған жауапты құзырлы органдардан түсініктеме алу қажет. Яғни кейіпкер іздейсің. Мәселен, мемлекет тарапынан ерекше қорғауға алынған Алматы қаласындағы ботаника бағын алатын болсақ немесе әуежай, жанармай бекеттері, сондай-ақ прокуратура сияқты белгілі бір мекемеден сұхбат алу біраз уақытты талап етеді. Оның басшылығына хабарласқаныңмен олар арнайы хат талап етеді. Яғни редактор басшылық атына хат жазып, қоятын сұрақтарын алдын ала пошта немесе факс арқылы жібереді. Ол басшылық ойланып-толғанып бір-екі күн, тіпті апталап созып жүретін кездер де бар. Ал журналист үшін ескіріп кеткен ақпарат өз маңызын жоғалтатындықтан, көпшілік жағдайда оның арты айғай-шуға ұласып жатады. Шынтуайтына келгенде, бұқаралық ақпарат құралдары туралы заңның 2-бабының 2-ші тармағында "мемлекеттік органдар, қоғамдық бірлестіктер, міндетті тұлғалар және бұқаралық ақпарат құралдары әрбір азаматқа оның құқығы мен оны қызықтырған құжаттармен және ақпарат көзімен қамтамасыз етуі тиіс" делінген. Алайда көпшілік жағдайда кейбір мекемелер бұқаралық ақпарат құралдарына түсініктеме немесе ақпарат беруден бас тартады. Сөйтіп, журналистердің құқығы бұзылып жатады.

Жалпы алғанда, кез-келген аданың іс-әрекеті қарапайым нәрседен басталады. Ондай жағдайда журналист неден бастауы керек? Мүмкін бақылаудан шығар.

- Бір оқиғаның куәсі болады

-оны ойға түйеді

-одан оны ақ қағаз бетіне түртіп қояды

-содан кейін бұқаралық ақпарат құралы үшін шағын жаңалық болып шыға келеді. Бұл логикалық тізбек сөздікте заметка деп те айтылады. Яғни қысқа ақпарат. Баспасөзде ақпараттық мәлімдеме деп аталады. Оған хроникалды деген қосымша атау да берілген. Грек сөзінен аударғанда «chronos» - уақыт деген мағына береді. Ал оны жасайтын журналистерді хроникерлер деп атайды. Сондықтан жаңалықтар шығарылымында тақырып мәселесі басты орында. Осы тұста еліміздегі телеарналардағы тақырыптарға тоқтала кетсек. Шығарушы редактор қалыптауды (верстка) жасаған кезде тақырыптарды рет-ретімен қоюға тырысады. Онда да белгілі бір тәртіп бойынша орналастырады. Қазір көптеген мемлекеттік болсын, жеке меншік телеарна болсын қалыптауды былай жасайды: «Хабар» телеарнасы:

1. Саясат
2. Экономика

3. Қоғам
4. Оқиға
5. Әлемде
6. Спорт

7. Арнайы репортаж.

3 1-телеарна:

1. Саясат
2. Оқиға
3. Қоғам
4.Экономика

5. Әлемде
6. Мәдениет
7. Спорт

Алматы телеарнасы:

1. Саясат

2. Экономика

3. Әлеумет
4. Мәдениет

Осы арналарда жаңалықтарды беру реті бір сарындас. Көрерменнің көңілін аударатын өзіндік өзгешелік жоқ. Ал Ресейлік арналарда бүл тұрғыдан алғанда бірқыдыру айырма бар.Мысалы, бір күн аралығында үш жаңалық орын алды делік: қала жолдарында жаңа трамвай іске қосылды,парламент депутаттарының мәжілісі өтті, басқа қалада өткен студенттер слетіне қатысып қайтқан әншілер оралды.Осылардың қайсысын басты жаңалық етуге болады?Алдымен, парламент депутаттарының мәжілісі турасындағы сюжет бірінші беріледі, сонан соң қала жолдарында жаңа трамвайдың  іске қосылғаны жөніндегі сюжет, ең соңынан әншілер туралы сюжетке орын беріледі. Мұндай классикалық тәсілді барлық арналар қолданады.Сондықтан көрермен қай арнаны қосса да осындай бірізді, бірсарынды жаңалықтар топтамасына тап болады.

8-дәріс
Тақырыбы:
Ақпарат көзі және журналист байланысы.

Жаллы алғанда жаңалық көпшілік үшін қызықты,тосын,тиімді болғаны жөн.Егер осы талаптар үдесінен шыға алса,ол соғұрлым топ –стори болуға лайық. Топ-стори деген «басты жаңалық» деген сөз. Оған тін қасиеттер мынадай:

             -қысқалық, нұсқалық;

              -аудиторияға әсері;

              -әкелетін пайдасы 

            -сенсациялық қасиеті .
Қай жағынан алып қарасақ та, басты жаңалық, беташар жаңалықтың халық үшін маңызды мәселені қамтығаны жөн.

Жалпы, қазіргі заманғы ақпарат нарығы - бұл жан-жақтылығымен, көптүстілік және тауардың сан қырлылығымен ерекше. Осы орайда жаңалықтың жаңалығын таңдау, ақпараттың құнын, бағасын түсіну, оны лайық деңгейде жеткізе білу -журналистің дұрыс деп тапқан ақпарат көзіне тәуелді екені анықталады. Қандай болмасын өнімнің өз бет-бейнесі, қайталанбас, есте қаларлық қасиеті болады. Ақпарат та журналистика өнімі ретінде осы тұрғыдан бағаланады. Ресейлік зерттеушілер пікіріне сүйенсек, әрбір ақпараттың бойында мынадай 7 белгі тоғысқаны жөн екен:

1. Сенсация! - ауыз ашып, таңқалысатындай сирек кездесесетін.
2.
Елден ерекше! - мысалы, құс бағынан ұрланған құстан
нашақорлар кәуап жасаған. МАИ қызметкерлері әрекетсіз
отырғанда ұрылардың соңынан түскен "ауған ардагерлері"
олардың сазайын тарттырды. Міне, жаңалықты осылай төтесінен
беру оның тыңдалатынына, оқылатынына кепіл.

3. Елеулі! - қайталанбас, ерекше ақпарат.
4. Қызғылықты! - бұл журналистің қалыпты затқа басқаша көзбен қарауының нәтижесінде, тапқырлық танытуының арқасында қалыптасады.
5.
Қажеттілігі! - бұл тыңдарман үшін берер бір кеңесі бар
мағлұмат.

6. Маңыздылығы!
7. Әйгілігі! - Бұл - шок-материал болуы тиіс. 
Осы бөлшектер қосыла келіп, жаңалықтың негізгі ерекшеліктерін анықтайды. Алайда соңғы уақытта ақпараттың сенсациялық түріне деген сұраныстың басқаларға қарағанда жоғары екендігін жасыра алмаймыз. Ондай ақпарат телеарна жаңалықтарын ғана емес, бүкіл газет-журналдарды да қызықтырады. Бірақ сондай ауыз аштырар ақпарат жетегінде кетіп, қарапайым этика заңдылықтарын ұмыту, елді таң қалдырамын деп мән, мағына, мазмұн байлығын естен шығару -журналистер тарапына соңғы уақытта айтылатын басты сынның бірі. Қандай сипаттағы жаңалық болмасын, бастысы - мазмұн, сапа болуы тиіс. "Коммерсант" апталығының тілшісі Валерий Панюшкин журналист мәтіні мынадай 14 сұраққа жауап берсе ғана, ол толыққанды жаңалық болады деп есептеуі керек дейді:

· Кім?
· Не?

· Қайда?

· Қашан?
· Қалай?
· Не үшін?
· Неліктен?
· Қарсыластары кім?
· Жақтасы кім?
· Кімге бұдан пайда бар?
· Не үшін пайдалы?
· Кім үшін зиянды болуы керек?
· Неліктен зиянды?
· Енді не істемек, алда не болады? 

Әрине, бұл сұрақтардың толық жауабы бір жарым минуттық тележаңалықтар сюжеттеріне сыймасы анық. Әйтсе де, бұдан ұғарымыз – уақыттың шектеулігіне қарамастан, мол мағлұмат беруге талпыныс жасалуы керек.

9-дәріс

Тақырыбы:

Телеақпаратты алудың және оны таратудың жолдары

Бүгінде телеарна тәжірибесінде ақпаратты берудің мынадай 3 басты әдісі қалыптасқан:
1. Ауызша ақпарат
2. Кадр сыртындағы мәтін
3. Сюжет

Ауызша ақпарат   дегеніміз не?

Тележаңалықтың ең қарапайым түрі ауызша ақпарат болып
табылады. Оның ұзақтығы 10 секундтан 30-секундқа дейін
созылады. Жүргізуші мұндай ақпаратты еш бейнеқатарсыз,
көрініссіз оқып шығады. Бұл журналистік жанр «неліктен?», «не
үшін?» деген сұрақтарға жауап бермейді. Жаңалық эфирге
неғұрлым жылдам, тез берілсе, ол соғұрлым артығырақ
бағаланады. "Жаңа ғана", "табан астында", "2 сағат бұрын" деген
сияқты уақыт қатынасын айтып отырған да дұрыс. Әрдайым
"бүгін" деген сөзбен басталуы керек. Жаңалықтың бұл түрі
көременді аса қауырт ақпаратпен құлақтандыруға бағытталған.
Көрініс берілгеннің өзінде де план статикалық түрде болады.
Мысалы, қарапайым слайд не сурет берілуі мүмкін. Немесе
экранда "өрт", "жол апатым деген жазу шығады, картадан оқиға
орны көрсетіледі. Ал мұндайда жаңалықтар неліктен "жалаң
факті" түрінде берілді деген сұрақ туындауы мүмкін. Бұған себеп
ретінде      жаңалықтың      жылдамдық      пен
жеделділікке

құрылатындығын айтуға болады. Әйтсе де, жаңалықты бұлайша жеткізу көрерменді бұрынғыдан бетер қызықтыра, соны білсем деп ынтықтыра түседі.

Мысалы, 31-арнаның "Информбюросынан" өткен мына ауызша ақпаратқа назар аударып көрсек:

«Елімізде инфляция деңгейі жоспардағыдан жоғарылап барады. Бұл туралы бүгін экономика және бюджеттік жоспарлау министрі Кәрім Мәсімовтің есебінде белгілі болды. Үкімет биылғы жылға инфляция көлемі -5,7, ары кетсе 7, 3 пайыз болады деп болжаған. Алайда, ағымдағы жылдың бірінші жартысында-ақ бұл көрсеткіш бір пайызға өсті.»

Қарап отырсақ, ауызша ақпаратта талапқа сай бүгінгі күн мәселесі сөз болған. Өзекті ақпарат тиісінше 15-секундтан аспайды. Ерекшелігі - жүргізуші оқыған мәтінмен қатар экранда өсім көрсеткішін байқататын диаграмма да берілген. Яғни, көрермен өзі-ақ инфляцияның болжағаннан да артып кеткенін байқайды. Яғни, диаграмма пайдалану арқылы сараптаудың нәтижесін көрерменнің өзі біле алатындай дәрежеге келтіреді.

Кадр сыртындағы мәтін

Кадр сыртындағы мәтінге қойылар басты талап – ол бейнеқатардағы ең негізгі идеяны бере  білуі керек. Алайда ешқашан оны баяндамағаны жөн. Мұнда жүргізуші мәтінді көрініспен қатарластыра оқиды. Ұзақтығы да 30-45 секунд аралығында. Сондықтан бейнеқатардағы таңдауда тақырыпқа сәйкестігін қатаң бақылдаған жөн. Егер бұндай кадр сыртындағы  мәтіннің  бейнеқатарын  интершумды сақтай   отырып берсе, ол табиғи шығады. 

Кадр сыртындағы мәтін тележаңалықтарда 2 жағдайда жасалады. Біріншісі, уақыт қауырт болып, үлгермей жатқанда және екіншіден, ақпарат  пен бейнеқатар аз болғанда. Ақпаратты  берудің  бұл түрінде ең маңызды  деген деректі  іріктеу – журналистің шеберлігіне байланысты болады. Кейде кадр сыртындағы мәтіннің соңынан синхрон беріледі. Ол  көп  дегенде  екеу болуы мүмкін.

«Бүгін Қазақстан Республикасы Сыртқы істер министрі Қасымжомарт Тоқаевтың атына Катрина дауылынан зардап  шеккен  Қазақстан азаматы Әйгерім Мағауинадан хат келді.   Хатта нәубет төнген сәтте көмек сұраған оның  өтінішіне жедел үн қатқан еліміздің  Елшілігіне алғыс білдірілген.. «Біздің  дипломаттарымыздың  достық  қамқорлығынсыз маған өте  қиын болар еді. Әсіресе, Елшілік қызметкерлері Сыртқы істер министрлігінің менің Отаныма қайтуыма жәрдемдесетінін айтқанда , айырықша қуаныш сезімінде болдым делінген. Осыдан біраз бұрын жергілікті басылымдардың бірінде қазақстандық тағы 2 азамат, атап айтсақ, қарағандылық Елена Земцова мен оның ұлы Сашаның Миссисипидегі дауыл ортасында болып қайтқаны жазылған-ды .Деректерге сүйенсек, табиғат апатынан 711 адам көз жұмып, мыңдаған адам баспанасыз қалды. Еске сала кетейік: Жаңа Орлеанның 80-пайызы су астында қалған болатын.»   
Мысалы, НТК телеарнасының «Соңғы ақпараттар» хабарынан өткен  кадр сыртындағы мына мәтінде ешқандай синхрон жоқ. Мұндағы бейнеқатарда хат жолдаған адамның өзін де, жазған хатын да көрсетпейді. Себебі дерек ақпарат агенттігінен алынған. Көп жағдайда телеарналар кадр сыртындағы мәтінге мағлұматты осылайша ақпарат агенттіктерінен алып, бейнеқатарға тақырыпқа келеді-ау деген мұрағат видеосын салып қолдана береді. Ал телевидениеде басты орын, тіптен 70 пайызы бейнетақарға тәуелді екенін ескерсек, мұндай олқылықтарға кадр сыртындағы мәтінде де жол бермеуіміз керек.

                                                                       Сюжет.

Сюжет - ақпарат атаулының басын бір арнаға қосатын, көрерменге жиынтық ретінде ұсынылатын бүтін дүние. «Сюжет -оқиғаның жиынтығы емес, ол шындықты танудың құралы, проблеманы оқиға арқылы ашудың тәсілдері». Ал В.Шкловский: "Фактілер мен цифрларды салыстыра отырып, фактілердегі қайшылықтарды автор көзқарасы арқылы сезінуі, кейіпкер әрекетіне баға беруі," - деп ой түйіндейді.  Телеарна жаңалығы 20-30 минутқа созылады десек, сол уақыт аралығында шамамен 8-9 сюжетке орын беріледі. Бейнесюжеттер шартты түрде 2 топқа бөліп қарастырылады:

Біріншісі - бұл ресми сипаттағы жаңалықтар. Олардың барлығы берілу формасы жағынан дәстүрлі, бір-біріне ұқсас болып келеді. Көбіне «бүгін мәлім болғандай», «хабарланды», «айтылды», «жария етілді» сияқты штамп сөздерден тұрады. Әйтсе де, телевидениенің өзінде де мәтін жазу әдеби жұмыс саналады. Ресми, протоколдық материалдың өзін жандандырып беруге болады. Ал оған қол жеткізу үшін телевидение заңдылықтарына арқа сүйеген жөн. Мәселен, телевидениеде ұзақ сөйлемдерге орын жоқ. Қатып қалған қағидалар мен тіркестерден де ада болған жөн. Ғылыми терминдер мен кәсіби сөздердің де қолданысы шектеулі.

Ресми сипаттағы сюжеттер біздегі арналардың барлығында дерлік жаңалықтар шығарылымның бастапқы бөлігінде беріліп отырады. Ал жалпы форматтық тұрғыдан алғанда "Хабар", "Қазақстан" арналары әрдайым ресми жаңалықтарға негізделеді. Мысалы, "Хабар" телеарнасынан өткен ресми сюжет:

«Қазақстан Иранның ядролық бағдарламасы төңірегіндегі мәселенің дипломатиялық жолмен шешілуін қолдайды. Бұл туралы Тегеранда еліміздің Сыртқы істер министрі Қасымжомарт Тоқаев Иран президенті Махмуд Ахмадинежадпен кездесуінде мәлімдеді.    Сондай-ақ,    Қазақстан    атом    энергетикасын    әр мемлекет бейбіт мақсатта  қолдануға құқылы деген ұстанымда.»

Ал, зерттеуші Роберт Кембелл болса, сюжеттерді типтік тұрғыдан мына топтамада қарастырады: Бірінші-белгілі бір оқиғаға арнайы түсірілген еркін тақырыптық сюжет.Екінші –дәл қазір болған оқиғаға түсірілген сюжет. Үшінші тип – жалғастырмалы сюжет, яғни бұрынғы өтіп кеткен тақырыптың жалғасы іспеттес. Сюжеттердің алғашқы типі көрермендердің қызығушылығын ояту үшін жасалады. Автор мынандай мысал да келтірген: «Ертең сіз тұратын қалада алкоголизм тақырыбында бір конференция өтеді делік. Ол туралы ертең де хабардар етуге болады.Бірақ неге оны бүгін бермеске? Әрине, беруге болады. Алайда мұндай сюжетті қалай жасау керек? Ол үшін өз қалаңыздағы белгілі бір диспансерге барып, сол жерден бүгінгі хал-ахуалға байланысты ақпарат алуға болады. Сөйтіп, сіз жалпы сараптамалық материал әзірлеп жібересіз. Ал бұл сіздің өз бәсекелестеріңіздің алдын орап кетуіңізге таптырмас құрал. Әрі ертең өтетін жиын туралы да құлағдар етіп кетуге болады. 

Ал ертеңіне жиында айтылған жайға байланысты сюжет дайындайсыз. Яғни, бұл арқылы екінші типтегі – бүгінгі күн тақырыбына арналған материал әзірленеді.

Тақырыбы:

 Телеақпарат : топ-стори - «басты жаңалық»

Айтылған жайларды саралай келсек, барлығы да журналистің іздеснісіне, талпынысына, тақырыпты дөңгелетіп әкетуге білу қабілетіне тәуелді. Жоғарыда аталған ақпаратты берудің 3 әдісінде де (ауызша ақпарат, кадр сыртындағы мәтін не сюжет болсын) осыған көз жеткіземіз. Жаңалықтың басты міндеті – көрерменді ақпаратпен толық дәрежеде қамтамасыз ету десек, әрі мұндай мүмкіндік басқа бұқаралық ақпарат құралына қарағанда телевидениеде аса жоғары болғандықтан толық, қызық, мазмұнды, шынайы ақпарат жеткізу журналистің өзіне ғана бағынышты болмақ.Әрине, бұл мазмұндық қырын байытуға бағытталған шарттар.      

Ал 80-жылдардағы ақпараттық хабарлардың ерекшелігі -жаңалықтар аралығында музыкалық үзілістердің берілуі еді. "Қайырлы таң!", "Кеш жарық, Алматы!" ақпараттық-сазды бағдарламаларының өмірге келуі де сол тұс. Ал сол реңктегі ақпараттық "Таңшолпан" хабары 90-жылдары эфирге шықты. Бұл дүниелердің ерекшелігі - көгілдір экран көрермендері жұмыс күні басталғанша өткен күннің соңғы жаңалықтары мен бүгінгі күннің ақпараттарына қанығып, музыкадан қуат алып, көңіл-күйлерін сергітеді. Жаңалықтар мен музыка бірін-бірі толықтыра отырып, көрермендерді өткен күннің ең тартымды, әрі өзекті ақпараттары мен сол күннің соңғы оқиғаларынан хабардар етеді.

Ал қазіргі жаңалықтарға келсек, бізде республикалық
деңгейдегі 10-ға тарта телеарна болса, соның барлығының өз
жаңалықтар бағдарламасы бар. Қазіргі уақытта олардың атаулары
да әрқилы. "Хабар" агенттігі "Жаңалықтар"; "Қазақстан» ұлттық
арнасы "Елден хабар", "Жаңалықтар"; Рахат "Тәулік тынысы";
КТК    "Күндерек";
НТК    "Соңғы    ақпараттар";    31     арна "Информбюро"; Астана "Осы сағатта" атауымен дүйім жұртты ел ішіндегі және шет елдердегі оқиғалармен көзайым етіп отырады. 

Отандық арналардың ақпаратты таратудағы жалпы тәжірибесі байқатқандай, барлық дерлік арнаның ақпаратты алу, беру, тарату әдістері бір-біріне ұқсас келеді. Айтарлықтай айырманы, жаңаша талпыныстарды байқай алмайсыз. Шетелдік арналардын: жұмысында айрықша тәсілдер жиі болмаса да ұшырасып жатады. Мәселен, ОРТ арнасында осыдан біраз жыл бұрын мынадай жағдай болды: он бес минуттық бағдарламада бар-жоғы 2 минуттық қана комментарий берілді. Көрермен аң-таң болды, оның себебі: қалған 13 минут бойына жабық есік көрсетілді. Статикалық жалпы план баршаны абыржытып тастады. Бәріне - Ресей парламентінің төменгі палатасының депутаттарының 1-арнаның журналистерін аккредитация жасамай, тілшілерді Дума отырысынан хабар тарату мүмкіндігінен айыруы себеп еді. Құқықтары бұзылған журналистер ақпаратты берудің осындай жолын таңдаған.

Дәл осы тектес жағдай біздің парламентте де болған.  Мәжіліс депутаттары журналистерге "бұл залда фото және бейнетүсірілім жасауға рұқсат жоқ" деп, есіктерін тарс жауып алды. Отандық журналистердің "неге біз депуттарды фойеде тұрып "аулауымыз" керек?" деп қарсы шыққаны, тіпті депутаттарға бойкот жариялайық деген ұсыныстардың болғаны да белгілі. Барлық бұқаралық ақпарат құралдары осы жайды баяндау түрінде ғана жеткізді. Әрине, мәселенің өзекті екені түсінікті, проблеманы журналистер әр қырынан талдап, тарқатып жатты. Бірақ әсерлілік тұрғысынан жалт етерлік өзгеше дүниені байқай алмадық.  ОРТ арнасының сюжетіндей жалпыхалықтық әсері болмады.

Телебағдарламаны тамашалаушы –телекөрермен.Сондықтан, телеарналарда дыбыстық қатардан гөрі бейнелік қатарға көбірек көңіл бөлінгені, яғни бейненің өзі-ақ ақпаратқа қанықтыратындай болуы қажет.Бұл тәсілді пайдаланудан алдына жан салмайтын арналардың бірі- CNN арнасы.Журналистер арасында  «CNN эффектісі», «CNN әсері» деген жиі айтылады.Оларда ақпаратты беруде журналистерден үнемі ізденімпаздық,жаңаша көзқарас, тың тәсілдер талап етіледі.Осындай ізденімпаздықтан туған жаңа тәсіл-«еш түсіндірмесіз ақпарат беру», яғни оларша айтқанда  «no comment» деп аталады.Арна әсіресе, қақтығыс, лаңкестік  сияқты әрекеттерді осындай тәсілмен береді.Комментарийсіз ақпарат беру,сөз арқалы емес, бейне арқылы түсіндіру, мағлұмат тарату жоғары кәсібилікті талап етеді.

11-дәріс

Тақырыбы:

Ақпараттың бойында тоғысатын  белгілер
Жаңалықтың кешкі уақытта көрсетілуі прайм-тайм деп аталады. Сағат 19.00 –ден бастап,түн ортасына дейін аудитория экран алдына топтасады. Ал түнгі 11-ден кейін өткен жаңалықты еске сақтап, оны қорыту кейбір телекөрермендер үшін қиындық туғызатынын айта кеткен жөн.
Ал бүгінгі күні еліміздегі телеарналардың көпшілігінде "31 телеарна", "Рахат", "Астана" арналарында қазақ аудиториясына арналған мемлекеттік тілдегі жаңалықтар тиімсіз уақытқа қойылған. Мәселен, «Рахаттың» жаңалықтары күндізгі сағат 14.00-де, ал Астана жаңалықтары сағат 18-00 де, 31-телеарнаның "Информбюросы" 19.00-де эфирге шығады. Ал бұл уақытта халықтың көпшілігі жұмыстан қайтып жатса, енді бірі жолда келе жатады. Ал үйде отырған әйелдер жағы кешкі ас дайындаумен әлекке түсіп жататынын жасыруға болмас. Ал "Хабар" мен "Алматы" телеарналары әрбір жарты сағат сайын эфирден жаңалық тарататындықтан түнгі сағат 24.00-ге дейін кез-келген көрермен жаңалықтан дер кезінде құлағдар болуға мүмкіндігі бар. Алайда бұл жерде журналистің эфирге дайындаған сюжетінің тартымдылығы басты рөл ойнайды. Осы жерде ақпаратты бере білу әдіс-тәсілін жан-жақты меңгерген журналистің ғана телеөнімі яғни сюжеті көрерменді бей-жай қалдырмайды. Әрбір көрерменнің жүрегінен жол тауып, оны құрықтап алу үшін ақпаратты қызықты етіп жеткізе білу керек. Кейде ақпараттың өзі де көпшіліктің көңілін аударатындай қызықты болуы мүмкін. Алайда күнде-күнде сенцациялық жаңалықтар бола бермейтіні түсінікті.

Сондықтан көрерменнің көңілін аудару үшін телесюжет қандай болуы керек? Ең маңыздысы ақпараттың - өзектілігінде. Ол мемлекеттегі әрбір азаматтың, қаланың, облыстың, ауылдың өмірін қамтуы тиіс.

Оқиға жаңалықтар шығарылымынан өту үшін ол мынандай талаптарға сай болуы тиіс. Мынадай 9 принціпті басшылыққа алған жөн:

1. Тақырып саяси-қоғамдық атауға ие болуы тиіс.
2. Тақырыптың адам өміріне жақындығы. Мұнда адам өмірін толғандыған,   яғни   адам   алыстағы   қол   жетпейтін   жайтты армандамай, нақты өмірде болып жатқан, өздері күнделікті кез болып жүрген оқиғалармен сабақтасып жатуы керек.
3. Белгілі түлғалардың өмірі. Мәселен белгілі бір қоғам қайраткері немесе мемлекеттік қызметкер, саясаткер, іскерлер мен   ғалымдардың      жетістікке   жетуі,   атақ   алуы,      олардың сенсациялық ашылымдары мел өнертапқыштығы ешкімді бей жай қалдырмасы анық.   
4. Уақыт. Бұл жерде жаңалық өзектілігін жоғалтып алмай "ұстап" тұруы. Эфирге берілген жаңалық ешкімге зардабын тигізбеуі де ескеріледі. Фактінің толыққандылығы, дер кезінде жан-жақты беріле білуі   басты рөл ойнайды.
5. Жаңалықтың әсерлілігі және оның нәтижесі. Ақпараттың көрерменді    қызықтыратындай    белгісі    болуы    шарт.    Оның
тақырыбы, мәтіні көрерменді өзіне тартып қана қоймай эмоция да тудыра білуі қажет. Ол тек бір отбасындағы бір мәселені ғана емес, қоғамдағы барлық мәселені қамтуы тиіс.

6. Ақпараттың көлемі мен маңыздылығы, салмақтылығы, мәнділігі: Ақпарат шын мәнінде жеткілікті ме? Көлемі мен мән-мағынасы бір-біріне сәйкес келуі қажет. Ол қоғам өмірінде қалай бағаланат ындығына көз жеткізу.
7. Шиеленістің  болмауы. Отбасынанан бастап ұлттар мен ұлыстар
арасындағы ауызбіршілікті бұзатын, араздық тудыратын ақпараттан қашу керек. Сондай-ақ түрлі саяси көзқарастағы партиялар мен қоғамдық ұйымдардың бір-біріне қарама-қайшы пікірлерін берген кезде де сақтық танытқан дұрыс. Яғни ақпарат адамдар арасында шиеленіс, төбелес тудырмайтындай дәрежеде болуы тиіс.
8. Ерекшелігі: жоспарланбаған, кенеттен пайда болған тосын оқиғалар мен мәселелерді өз деңгейінде жеткізе білу.
9. Персонификация: Бұл жерде ақпарат агенттігіне немесе сенімді ақпарат көздері мен тұлғалардан алынған фактілеріне сілтеме жасау міндетті болып саналады. Бір адамның атынан ақпаратты түсіндіру әлдеқайда тиімді. Сондықтан жаңалық Кім ? Қайда? Қашан ? Не? Қалай? Неліктен? деген сұрақтарға жауап беріп белгілі бір пішінге лайықталу керек. Бұл 6 классикалық сұрақтарды Рим шешені Марк Квинтилион ұсынғандықтан, ол әлі күнге ақпарат дайындауда басты рөл ойнап келеді.
Зерттеуші Д. Киселев "Жаңалықтың негізгі идеясы - ақпаратты қоғамға яғни көпшілікке арнау керек" дейді. Жаңалық мемлекеттің немесе кейбір олигархтардың шен-шекпенділердің құралына айналмауы тиіс. Ақпарат тек қоғам үшін берілуі керек. Ол және де қарапайым "келді-кетті" болмауы тиіс. Егер сіз туыс-туғандарыңызға немесе таныстарыңызға телефон шалсаңыз "Сен мынаны естідің бе, көрдің бе?" "Нені?" "Телеарнадан көрсетті ғой" дейтіндей дәрежеде болғаны дұрыс. Барлық жаңалықтар билік басында не болып жатқанын, әлемдегі қан-төгіс жарылысты ғана көрсетіп, үрейлендіріп отырады. Мәселен, бізге Қазақстан туралы сюжет көрсетілсе елдегі болып жатқан жаңалық нақты айтылмайды. Соның салдарынан қоғам қай бағытқа жылжып жатқанынан бейхабар болып жататын кездер аз емес. Мәселен, біз неліктен аз өмір сүретінімізді түсіне алмаймыз. Европалықтармен салыстырғанда 20 жас аз өмір сүреміз. Бізді толғандыратын осындай жаңалықтар, тіпті жаңадан пайда болған ғылым мен техника туралы да ақпарат өте аз беріледі. Бізде тіпті қазіргі заманғы ақпараттық технологиялар, сән, экология туралы да жаңалықтар жоқтың қасы. Жаңа шыққан пайдалы кітаптар, кино,  киоскілерге  түскен  кассеталар,  хобби,   еліктіретін  түрлі телесюжеттер жиі берілмейді. Берілген күнде де музыкалы бағдарламалардан немесе арнайы бір рубрикалардан ғана көрсетіледі. Өйткені ондай жаңалықты көптеген телеарналар маңызды деп санамайды. Ал ол да ақпарат алудың бір көзі. Сондықтан көпшілік біздің елде ешқандай жаңалық жоқ деп сезінеді.

12-дәріс

Тақырыбы:

Журналист мәтініне қойылатын талаптар

Жеделділік әруақытта жаңалықтың негізгі нышаны болып табылады. Ол телеөнімнің нақты көрінісін, қызметінің қандай дәрежеде екендігін, тақырыптық ерекшелігін және техникалық мүмкіндігін байқатады. Кез-келген жаңалықтар шығарылымы жүргізушінің мәтінінен, тілшінің материалынан, арнайы және тікелей репортаждан тұрады. Кейбір компанияларда оны "хьюман «тач" ("human touch" термині ағылшын сөздігінен аударған кезде адамзатқа қатысты, адамзат құндылықтарын көздейтін мүдде деген мағынаға ие).

Телевидение кез-келген көрерменді оқиға куәгері ете алады деген сөз талай мәрте айтылып келеді. Ақпараттық бағдарламаларда оның "қазір, осы сағатта, осы минутта" деген сияқты нақты уақыты көрсетіледі. Сондықтан, теоретиктер телеарнаның өркендеу деңгейін техникалық мүмкіндіктер немесе әлеуметтік қажеттіліктер салдарынан көтерілгендігін көлденең тартады. Қазіргі әлеуметтік-саяси мүмкіндіктер, отандык телеарналардағы телеөнімдердің көбеюі, ақпарат таратуда бәсекелестіктің туындауы, сенсация қуу, шетелдік телеарналардағы сияқты мол инвестиция тартып материалдық-техникалық базасын жаңартуы бұл ақпаратты көрерменге жедел түрде ұсынуға мүмкіндік туғызды.

                 Бейнесюжет: тәсілдер мен технологиялар

Әрбір тілші әзірлейтін сюжетін қалай жеткізетінін, қандай материал қолданатынын, ақпараттың қайсысын бірінші орынға қойып, неге арқа сүйейтінін өзі шешеді. Мысалы, сюжет СТЕНДАП-пен басталуы мүмкін.

СТЕНДАП - журналистің оқиға орнында болғандығын
дәлелдейтін басты көрсеткіш. Журналистің кадрде көріну-
көрінбеуі оқиғаның өзектілігіне, қайда өтіп жатқандығына тәуелді.
Ағылшындықтар мұндайды «It depends» деп атайды. Ал "Қашан,
қандай жағдайда журналист кадрда көріну тиіс?" дегенге келсек,
ресейлік "Практика" орталығының жетекшісі Нина Звереваның
пікірінше, бұған қатысты қатып қалған қағида, қатаң тәртіп жоқ.
Оның ойынша, журналистің кадрда көріну маңыздылығын ұғыну
үшін журналистің кадрдан тыс сәтімен салыстырып көрген жөн.
Журналист –сюжеттегі басты кейіпкер емес, алайда қажетті ақпаратты жеткізуші сол.Ол насихатшы, ақыл айтушының рөлін орындамауы тиіс.Журналист көрерменнің қатарында қалуы керек.Өз бет-әлпетін көрсету үшін кадрда көріну – этикаға жатпайды. Оқиғаның түйінін айту қажеттілігі туғанда шыққан стендаптың маңызы зор. Жаңалықта стендаптың қажет, қажет емес тұстары да болады.Мысалы, КТК телеарнасынан Қазақстан –Қытай арасындағы тауар қатынасына байланысты сюжет әзірленген.Журналист стендап жасамаған.Алайда, географиялық орынның өзі стендаптың қажет екенін меңзеп тұрғандай. Егер "Біз қазір Қазақстан-Қытай шекарасында тұрмыз...." деп айтып өтсе де, ол сюжетке жан бітірер еді. Ал кілең арлы-берлі ағылған жүк машиналарын көрсету көтеріліп отырған тақырыптың маңыздылығына қарамастан соншалық әсерлі шықты деп айтуға келмейді.
Ал кейде керісінше журналистер маңызды емес жиынның өзінен стендап жасайды. «Астана» телеарнасының Сандуғаш Серікқалиева есімді тілшісі көрмеден де, қарапайым пресс-конференция өтіп жатқан залдан да стендап жасағыш. Ондағы айтар сөзі де маңызды деп айтуға келмейді. Мәселен, Қастеев атындағы мұражайда бір орыс суретшісінің көрмесі өтіп жатқан. Сандуғаш картинаның алдына тұра қалып, «Нина апайдың айтуынша, оның туындыларында табиғат тақырыбы жиі орын алады. Шабыты түн ауғанда оянатын оның ең сүйікті картинасы Жұлдызды түн» деп аталады» деген сыңайдағы стендаптың қажеті жоқ. Бұл журналистің өзіне де абырой әпермейді. Біреудің айтқанын не бұрыннан белгілі дүниені қайталауды - стендап табиғаты көтермейді.

Ал Ирвинг Фэнгтің пікірінше, әр тілшінің стендап жасаудағы өзіндік стилі уақыт өте келе қалыптасады. Өкінішке қарай, көрерменнің көңілінен шығуға бастар дайын формула жоқ. Ол уақыт өте келе, тәжірибемен, жинақталған біліммен қордаланады. Автор "журналист кадрға" шығарда мына ережелерді есте ұстауы керек деп есептейді:

1. Басты тақырыптан ауытқымау, ұсақ-түйек жайттардан гөрі, ең маңыздысын мәтініне өзек ету;

2.
Басты бірнеше мәселеге, сәттерге ғана тоқталу. Егер
мәтінде негізгі 3-5 сұрақ қамтылған болса, тілшіге оның ең
маңыздысын 1,5-2 минутқа тоғыстыруға тура келеді;

3.
Эфирге шығу үшін жақсы дайындық қажеттігін ұмытпаған
жөн: дайындықпен жасалған стендаптың сәтті шықпаса, нашар
шықпайтыны түсінікті.

4.
Камера алдында батылдық уақыт өте келе
қалыптасатындығын да есте ұстаңыз.

Әрі камера алдында сөйлер сөзді бастамас бұрын іштей "Үш, екі, бір.." деп санамалап алған жақсы. Бұл - репортерге қажет ритмге түсуіне көмектеседі. Көңіл толарлықтай нәтижеге қол жеткізу үшін стендаптың 2-3 дубльден тұрғаны жөн. Оның әрбірі жаңаша екпінмен берілсе, тамаша болар еді дейді ол. 
Жалпы телеарнада стендаптың 3 түрі кездеседі: бастауыш, біріктіруші (мостик), қорытындылаушы. Бұның қай түрінде болмасын, мәтіні редакцияға келіп жазылатын жалпы сюжетпен мазмұндық байланысқа оңай құрылған болуы керек. Оңай қиюласа, кіріге кеткені жөн. Сондықтан стендапта айтар жайды алдын-ала жазып алса да болады. Ал қиындыққа ұшырамау үшін, стендап мәтінінде сандар тізбегін мейлінше шұбыртпаған жөн. Өйткені ол кішкене уақыт аралығында ескіріп кетуі мүмкін. Әрі СТЕНДАП ең маңызды ақпаратты айту үшін жасалатынын да теориялық еңбектер ескертеді. Соған қарамастан, ол түсінікті, жеңіл тілмен баяндалуы керек.
13-дәріс

Тақырыбы: Радиоақпарат алу тәсілдері.
Ақпараттың көлемі мен маңыздылығы, салмақтылығы, мәнділігі

Ал сұқбат - жай сұрақ қана емес. Сұқбат беруші адам өзінен сұқбат алуға келетін адам мән-жайды аздап болса да біледі деп ойлайды. Сондықтан оған дайындық қажет. Дайындықсыз келген журналист бастапқы ойлағанынан өзі-ақ жаңылып қалады. Сәйкесінше алар ақпары да аз, түсініксіз болып шығады. Ал дұрыс, тақырыпқа сай қойылған сауал журналистің өзіне - абырой, жұмысының нәтижелі шығуына - себепші. Сондықтан журналист өзі бара жатқан кейіпкерінің кім екенін өзге ақпарат көздерінен біліп алғаны жөн: мысалы, оны жақсы білетін адамдардан сұрауға болады. Басқа басылымдарда жарияланған сұқбаттарын оқып танысуга болады. Ал осындай дайындықтан кейін журналист білгеніне және өзінің көтерген тақырыбына қарай сұрақтар әзірлеуі керек.

Жалпы, сұрақтар мынадай түрге бөлінеді: (П.Мицыч топтамасы)

1. Жабық сұрақ
2. Ашық сұрақ
3. Айналы сұрақ
4. Риторикалық сұрақ
5. Екіталай сұрақ
              6. Ойлануға итермелейтін сұрақтар /18/

Жабық сұрақтар. Бүл сұрақтардың жауабы әрайым "иә" мен "жоқтан" аспайды. Өзара әңгімелесуде де қатаң атмосфера орнығады. Әңгімелесушінің де ойлау шеңбері тежеле түседі. Ол журналист ұстанған позициядан аспай қалады. Сондықтан бұл сипаттағы сұрақтарды тек белгілі бір мақсатпен қолданған жөн. Көбіне, қосарлы жабық сұрақ қойған дұрыс. Бүл - сұқбат берушіге өз ойына қайта оралуға мүмкіндік береді. Екінші жағынан, жабық сұрақ - әңгімелесушіні тергеп отырғандай әсер қалдырады. Сұқбаттасушы адам ішкі ойын жеткізе алмай кетеді.

Сондықтан журналист толық мағлұмат алмақ болса, мұндай сұрақтардан қашқаны жөн. Оны тек әңгімелесушінің келісімін алу үшін ғана қою керек. Мәселен, "Сіз осымен келісесіз бе?", "Демек, сіздіңше оқиғаның өрбу реті жоғарыдағыдай болған ғой?" деген сыңайлы.

Алайда кейбір кездерде жаңалықтарда сұқбат берушінің сөзі ғана емес, журналистің сұрағы да көрерменге естіліп жатады. Мәселен, "Рахат" телеарнасынан спорт жаңалықтары өтіп жатқан. Онда Қызылорда облысында ұйымдастырылған қыздар арасындағы футбол бойынша дәстүрлі сайыс туралы әңгімеленді. Ортасында сайысқа қатысқан қыздың синхроны берілді. Әйтсе де, мұнда сұқбат беруші адамның сөзінен гөрі журналистің сөзі көбірек болып көрінді. Себебі, журналист "Бұл спорт түрімен айналысқаныңа қанша уақыт болды?» деп сұрақ қойған, сұқбат беруші де «8 жыл» деп жауап қатты. «Қалай, өзіңе ұнай ма?» деді журналист. Қыз да «иә» деп қысқа қайырды. Осылайша синхрон тақырыпты ашпақ түгілі журналистің өзінің сұрақ қою шеберлігінің төмендігін байқатып қалды. Яғни, мүндай сұрақтар журналистің өзіне де абырой әпермесі анық.

Ашық сұрақтар. Бұл сұрақтар белгілі бір түсініктемені талап етеді. Себебі, сұрақ "не?", "кім?' "қалай?", "қанша?", "неліктен?" деген сөздерден тұрады. Мысалы: "Осы мәселеге байланысты сіздің пікіріңіз қандай?", "Неліктен сіз мұндай тоқтамға келдіңіз?", "Неліктен осындай шешім шығардыңыз?". Мұндай сұрақтар арқылы әңгіме жан-жақты ашыла түседі. Әңгімелесуші де өз ойын еркін жеткізе алады. Бастысы, сұқбат берушінің тақырыптан ауытқып кетпеуін бағыттап отырған жөн. Ал кей кездерде редакцияларда журналистердің 1 сағат сұқбат жазып келіп, бір жарым минуттық сюжет жасап жататын кездері болады. Яғни, сұрақтың ашық түрін қолданғанда да сұқбат берушінің бар айтқанын оны тоқтатпастан түгелдей жазып алу қажет емес. Телеарна жаңалықтарының табиғатын ескере отырып, ең басты деген мәселелерді ғана таспаға жазып алған жөн. Бұл журналистің өзіне де материалын монтаждау кезінде оңайға соғады.

Айналы сұрақтар. Ашық диалог қалыптастыру үшін әрі тақырып ауқымының тарылып қалмасы үшін мұндай сұрақтардың орны зор. Сұрақтың бұл түрі - сұқбат беруші адамның өз айтқан сөзін келесі бір сұрақтың негізгі бөлігі етіп қайта қоюдан тұрады. Яғни, сұқбат беруші өз айтқанын екінші бір қырынан қайта бағалайды.

Осылайша, журналист те сұқбат берушінің айтқанына қарсы шықпай-ақ, өз сөзін өзіне қайталау арқылы әңгіменің қатпарлы тұстарын ашып алады. Бұл қайта-қайта «неліктен?» деп сұрай бергеннен тиімдірек. Ал «неліктен?» деп сұрағыштай беру сұқбат берушінің де жалтаруына, айтқан ойынан айнып қалуына соғуы мүмкін.

Риторикалық сұрақтар. Бүл - мәселеге тереңінен үңілуге септігін тигізетін сұрақ түрі. Алайда оған ешқашан тікелей жауап берілмейді, себебі оның басты мақсаты - жаңа сұрақ тудыру, шешілмеген мәселеге меңзеу.

Екіталай сұрақтар. Олар: Мұны көз алдыңызға қалай елестетесіз...?", "Қалай ойлайсыз, мұндай түбегейлі өзгеріс қажет пе?...", «Ал шын мәнінде жағдай қандай?..?» деген сыңайда болады. Бұл тектес сұрақтар журналистің өзіне қажетті ақпаратын толық алып болып, келесі бір мәселеге ауысарында қойылады. Бірақ мұндайда әңгімелесуші жақ екеуарасында келіспеушілік туындап қалуы мүмкін. Әрі жауап та "иә" мен "жоқтан" аспауы кәдік. Ал журналиске қажеттісі - көбірек мағлұмат алу.

Ойлануға итермелейтін сұрақтар. Бұлар әңгімелесушіні ұзағынан, тереңінен ойлануға, бар мәселені өзінше қарастырып, өзінше бағалап түсіндіруге бағытталған. Оған мынадай сұрақтар жатады: "Мен сізге осы мәселеге байланысты суретті көз алдыңызға елестете алдым ба?..", «Кешіріңіз, мен сіздің бұл мәселеге байланысты айтқан дерегіңізді дұрыс түсіне алдым ба...?», «Сіз солай деп есептейсіз бе...?»

Бұл сұрақтардың басты мақсаты - өзара түсінушілік жағдайын қалыптастыру, ал бұл өз кезегінде жақсы нәтиже береді.

Яғни, журналистің қойған сұрағына қандай жауап ала алатындығы оның өз сауалына тікелей байланысты. Тіптен, сонау дәуірде өмір сүрген римдық  Квинтилиан да жаңалық үшін қажет ақпаратты қалай алу керектігін білгендей. Оның баршаға мәлім формуласы, яғни "кім жасады? + не жасады? + қайда? + қандай тәсілдермен? + не үшін? + қалай? + қашан? - деген сауалдарына жауап берудің өзі - толыққанды бір сюжетке негіз боларлық дүние жинау деген сөз". /19/ Енді оған "бастау" -оқиғалық, ақпараттық, жеделділік себебін табу ғана қалады.

Ал бұл сұрақтарды қою бір бөлек, оған жауап ала білу бөлек әңгіме. Көбіне, сұқбат беріп үйреніп қалған адамдар, журналист тақырыпты айта салысымен-ақ өзі дөңгелетіп кетеді. Ал кейбіреуі қойған сұраққа жауап беріп отырғандай-ақ, тіптен тоқтамастан сөйлейді, бірақ нақты жауапты іздеп таппайсыз.
14-дәріс

Тақырыбы:

Жаңалықтың негізгі идеясы - ақпаратты қоғамға яғни көпшілікке арнау.Сұхбат ала білу.
 "Справочник для журналистов стран Центральной и Восточной Европы" еңбегінде сұқбат кезінде пайдаға асып қалуы мүмкін мынадай кеңестер беріледі:

1. Сұқбатты жеңіл сұрақтардан бастаңыз. Не күмәнді сұрақтар қойыңыз. Ал күрделі сұрақтарды сұқбаттың соңына қалдырыңыз. Сұқбат берушіге өзінің жеке ойын айтып қалуына мүмкіндік беріңіз. Негізгі тақырыпқа көшетін кез келді, көңіл-күй орнады деп есептесеңіз, маңызды сұрақтарға көшіңіз.
2. Сұқбаттың басында қойылатын сұрақ - журналист өзі жауабын білетін сұрақ болуы керек. Бір жағынан, осы арқылы журналист өзінің мән-жайды қаншалықты білетіндігін, қара жаяу еместігін байқатады. Ал алынатын әрбір жауапқа сын көзбен қараған, барлығына бірдей сене бермеген жөн. Әсіресе, сұқбат беруші саясаткер адам болса, себебі ол сұқбаттағы дүниелерді өз мүддесі түрғысынан айтып отырған болуы мүмкін.
З. Жауап ала тұрып, сұқбаттасушыңыздың киім киісіне, айналасындағылармен өзін қалай ұстайтынына мән беріп, тіптен түртіп ала тұрыңыз. Бұл - сіздің сюжетіңізге аса қажет элементтер. Әрі журналист осы бөлшектер арқылы көрерменін оқиға орнында болғандай әсерде қалдырады.

4. Журналист алған жауабын өзінің түсініп тұрғанына сенімді болуы керек. Күмәнді, дүдамал оймен қайтуға болмайды. Егер, түсінбеген тұстары болса, қайта сұрап алған жөн. Ол үшін журналист өзі екі ойлы болған дүниесін, өз түсінгені бойынша, солай-солай еместігін сұрап анық-қанығына көз жеткізгені дұрыс. Әсіресе бұл ғылыми - техникалық сала жаңалығы болса.
5. Сұрақ қоярда оның жауабы "иә" не "жоқ" болатындай етіп құрмау керек. Аяқталмаған сұрақтардың жауабы көбіне толық болады.

6. Сұрақты "қалай?", "неліктен?" деген сөздерден бастаған пайдалы. Мысалы, "Сіз сол сәтте өзіңізді қалай сезіндіңіз?" немесе "Осындай шешімді қабылдауға не түрткі болды?". Мұндай сұрақтар өз қарсыласыңыз туралы көбірек мағлұмат алуға, кеңірек білуге көмектеседі.
7. "Сізді не таңқалдырды?" деген сипаттағы сұрақтар журналистің өз бақылап-байқағанынан да артық ақпарат алуына көмектеседі.
8. Сұқбат беруші адамның өмірбаяны туралы әңгімелесіңіз. Әңгіме ауанын сол адамның өмірі туралы болатыныдығына бейімдеңіз. "Өміріңіздегі ең қиын сәттер немен байланысты...?" деген сынды сауалдар қойыңыз.
9. Сұрақ қойғанда, "Сіз осы жағдайға түсініктеме бергіңіз келе ме" деп сұрамаңыз. Бірден түсініктеме беруді сұрағыңызбен-ақ талап етіңіз. Себебі, ол "жоқ бергім келмейді" деуі мүмкін. Және сұрақты қойғанда журналист өзі сол сұрақтың жауабын біліп тұрғандай болуы керек.
10.
Егер қарсыласыңыз жауаптан жалтарса, сұрақты қайталап қойыңыз. Бірақ сәл уақыт өткізіп барып, қайталаған, не басқа құрылымда қойған жөн.

11. Өзіңіздің алдын-ала жүргізген зерттеулеріңізге сүйене отырып, мына сипаттағы сұрақтар қойыңыз: "Сіз туралы былай-былай айтады. Бұған өзіңіз не дейсіз?"
12. Сұрақ қою кезінде "жүктілік" паузасын пайдаланыңыз. Яғни, әңгімелеушіңіз үндемей қалған болса, сіз де жауап күткендей боп тұрып алыңыз. Сонда ол сізге қосымша дүниелерді білу керек екен деп ойлап, қысқа жауабын толықтыруы мүмкін. Сол арқылы журналист көбірек ақпарат алып, ұта түседі.
13.
Сұқбат соңына жетіп қалғанда, ең күрделі сұрақтарды қоя бастау керек. Бұл - сұқбат берушінің айтқысы келмейтін, жабулы күйде қалдырғысы келетін тақырыптары болуы керек. Ал оны сұқбат соңында қою арқылы, жауап алу мүмкіндігі арта түседі. Айтпай қойған күннің өзінде, бұл сіздің сұқбатыңызға кері әсерін тигізбейді. Себебі, сіз керек дүниеңізді әлдеқашан алып алғансыз.

14. Сұқбатты бейнекамераға жазуды тоқтатқаннан кейін де әңгімені жалғастыра берген дұрыс. Мұндай жағдайда әңгімелесуші қысылып-қымтырылмай, өз ойындағысын жеткізеді.
15. Сұқбат соңында әңгімелеушіңізге алғысыңызды білдіріңіз. Алдағы уақытта тағы байланысып тұруға болады ма сұраңыз, телефондарыңызды қалдырыңыз, оныкін алыңыз. Егер керек болып жатса, кейбір нәрселерді анықтауға хабарласатыныңызды айтыңыз.
Ал ең бастысы, кімнен сұқбат алса да журналист өзі туралы сұқбаттасушысын жақсы пікірде қалдыруы керек. Ол алдағы болашақ байланыстар үшін аса қажет. /20/

Алайда журналист сұрақтарды алдын-ала жазып дайындап алдым екен деп, соның шеңберінен шықпай қалуына болмайды. Екеуара сұқбат алдын-ала құрылған тізімге ешқашан бағынышты болмауы керек. Алайда тізімдегі сұрақтың жауапсыз қалмауын да қадағалаған дұрыс. Яғни, сұқбаттың өрбу барысы журналистің шеберлігіне тікелей тәуелді. Зерттеуші Лазутина да сұқбатты шырайландыратын журналистің өзі деп есептейді. Шкала бойынша саралайды. 

15-дәріс

Тақырыбы:
Баспасөз ақпаратын алу тәсілдері
Журналистикада ақпараттың орны ерекше. Себебі, ақпарат журналистиканың әсерлілігі мен тиімділігін арттыратын фактор. Шындығында ақпараттың қоғам дамуындағы рөлін, әсіресе, қазіргі заманда ескермеу мүмкін емес. Онсыз техникалық үрдіс пен ғылым жаңалықтарын уақыттан қалыспай біліп отыру неғайбыл. Тұрмыс-тіршіліктегі өсіп-өркендеу де нақ соған байланысты. Ол үшін ақпаратты жинақтап, жедел түрде жариялап отырудың маңызы зор. «Ақпарат» сөзіне қазақ телевизиясы энциклопедиясында бірнеше анықтама берілген – соның ішінде, журналистикадағы ақпарат - қайсібір оқиға, құбылыстар туралы түсіндіріп, мәлім ету, дерек беру, өз туындысын жасау кезінде журналисттің қолында бар және жұмыс істейтін мәліметтер жиынтығы; оны аудитория әртүрлі, соның ішінде БАҚ көздерінен де ала алады.   Ғылымның түрлі салаларында «ақпарат» сөзіне берілетін анықтама әртүрлі. Бұл сөздің мағынасының ауқымы кең болғандықтан біз тек қана журналистикада теория жүзінде қолданылатын ұғымдармен шектелдік.

    Белгілі қазақ ғалымы Марат Барманқұлов ақпарат пен дерекке қатысты алты қатынасты ұсынады: 1. Ақпарат жоқ болса, қоғамның өмір сүруі де жоқ. 2. Ақпарат болған оқиғаның шындығын өз мәнінен төмен бейнелейді. 3. Ақпарат болған жайтқа шындықты керағар етіп көрсетеді. 4. Ақпарат бірін бірі толықтырып, шындықты түрлі көзқараспен көрсетеді. 5. Ақпарат болған жайттан күштірек шығуы мүмкін. 6. Ақпарат таратушыларының өзі деректі мен оқиғаны ұйымдастыруы мүмкін. 

  Журналистикада табысты қызмет атқарып жүрген кәсіби журналист ақпаратпен жұмыс істей білудің қырларын жан-жақты меңгеруге тиіс. Ішкі істер органдарының білім беру мекемелерінде әдетте ақпаратты мына сияқты 4 түрге бөліп оқытады:

1. Абстрактылы ақпарат  /мәселе төңірегінде және оның қатысушылары жайында жалпы мәлімет береді/

2. Ағымдағы ақпарат /өзгермелі жағдайдың әрбір нақты сәті туралы мәлімет береді/ 

3. Нақты ақпарат /белгілі сауалдарға жауап береді. 

4. Жанама ақпарат /әлдебір топшылауларды растайды немесе теріске шығарады /

5. Бағалаушы ақпарат /жағдайды субьективті бағалау
  Алайда ақпарат өз алдына жаңалық бола алмайды. Дұрысы, жаңалық деп әлі қалың бұқараға мәлім болмаған ақпаратты анықтаған жөн.  Ол үшін алдымен ақпарат пен жаңалықтың ара жігін теория жүзінде ажыратып алған дұрыс. Жаңашылдық журналистік ақпараттың маңызды қасиеті болып табылады. Халыққа мәлім ақпарат, халықты қайта қызықтыруы екіталай. Сондықтан журналистік ақпараттың өндірісі мен таратылуында журналистер  бұқаралық аудитория үшін жаңалықтық сипаты бар мағлұматтарды іздеуге немесе өмірлік жағдайларды танып-білуде беймәлім болған жәйттарды таныстыруға бағдарланады.   Осылайша, «жаңашылдық – ескірмеген ақпараттың пайдалануға жарамды бөлігін айқындайтын ақпараттың қасиеті. Прагматикалық көзқарас тұрғысынан айтсақ, журналистік ақпараттың құндылығы жаңашылдықтан бөлек, пайдалылық, толыққандылық және сенімділік сияқты өзге де қасиеттермен сипатталады.   
    «Жаңалық  - ақпараттың жаны болып табылады. Дерек ақпараттың негізін құрауы үшін, ол біртараптан жаңалық болуға да тиіс.  Егер дерек  - ақпараттың жүрегі болса, жаңашылдық – оның жаны»  Бейнелі түрде айтылса да, бұл анықтама жаңалықтың мән-маңызын толықтай ашып айтып тұрғанында дау жоқ. Дегенмен, түрлі теоретиктердің ұғымындағы жаңалық сөзін кеңінен қарастырып көрсек. Жаңалық сөзінің аса кең тараған нұсқасына мынаны жатқызсақ болады: «Жаңалық – бұл бұдан бұрын белгісіз болып келген, жаңа мағлұмат немесе жаңа ақпарат; жаңа бір нәрсе немесе жуырда ғана болған оқиға туралы мәлімет». Ал мына анықтама журналистика жөніндегі үнді кітабында берілген: «Жаңалықтар – бұл күнделікті өмірдің прозасы. Оған көше шаңдары мен жұмысшылардың маңдай терінің иісі сіңген. Бұл  - адам қызметінің өнімі, жаңалықтар үнемі керемет болмаса да өмірге асқан құштарлықпен жазылуға тиіс. Жаңалық - әдебиет те емес, шынайы өмірді бейнелейтін жақсы жазылған хабарлама.» Ал мына анықтамада тәжірибеде әбден ысылған журналист-практик Дүкеш Бәйімбетовтың сөзінен мысал келтірдік: «Жаңалық – тез бұзылатын өнім. Сондықтан оны тез құртылмай, айнып кетпей тұрғанда дәл қазір, осы мезетте тұтынған ләзім. Мерзімі өтіп кеткен жаңалық ешкімге керегі болмай қалады. Ең бастысы, сол «ыстығы» басылмаған жаңалықтар көрерменнің талғамына сай әзірленуі тиіс.  Бұл 3 түрлі анықтамада жаңалықтар сөзінің мән-мағынасы түрлі әр қырынан берілген. Біріншісі, нақты ғылыми анықтама түрінде болса, екіншісі, көркем-бейнелі түрде мысалға келтірілсе де, жаңалық сөзінің мән-маңызын өзіндік тәсілмен нәзік лирикалық ауанда сипаттап тұр, ал үшіншісі, жаңалықтар қызметінің қазанында қайнаған журналисттің өз кәсібінің тәжірибесінен туған көзқарас.    Бұдан байқайтынымыз, түрлі түсініктемелерді қамтитын жаңалық сөзінің ауқымы аса кең.                       
